
Navnîşan

Ciwanê bi navê Selam Îbrahîm ê 
xelkê Kelar xwediyê şitilgehekiye û 
gelek cûrên gul û şitlên daran difiro-
şe. Selman bi gul û şitlên daran ên 
reng û reng bala xelkê dikişîne. Her 
wiha ne tenê gulan difiroşe, çalak-
vanek jîngehê ku xelkê teşwîq dike 
ku malên xwe bi şînatiyan bixemlînin 
ku ji tenduristiya mirovan re başe.

Selam Îbrahîm 32 saliye û xelkê 
bajarokê Kelar ê ser bi îdareya Ger-
miyane. Selam piştî dev ji dibistanê 
berda dest bi karê firotina gul û şitlên 
daran kir ku ev 5 salin xwediyê şi-
tilgeha xwe bixweye. Di şitilgeha 
Selam de gelek cûrên gul û darên 
reng û reng difiroşe ku zêdetirî 300 
cûrê gulan û 50 darên berî hene.
Ev ciwanê kedxwer di saet 7’ê sibehê 
de dest bi vekirina firoşgeha xwe dike 
û heta êvarê li ser kare. Di sibehan 
de ji beriya her tiştî despêkê gulên 
xwe av dide û pêwîstiyên wan dabîn 
dike. Piştre dest bi karê xwe dike.

Wek Selam Îbrahîm bi xwe dibêje 
zêdetirî 300 cûrên gulên nav malê di 
şitilgeha wî de heye ku gelek ji wan 
kêm tên dîtin û giranin, yek ji wan 
jî dara Bonsaî ye ku temenê wê 30 
sale û nirxê wê 600 hezare. Her wiha 
Selam mînaka gula Benjamîn jî da 
ku ew jî temenek dirêj zindî dimîne 
û nirxê wê jî milyonek dînare. Selam 
Îbrahîm balkişand li ser darên Sykes 
ku temenê wan 35 sale, li şitilgeha 
xwe de difiroşe ku ev piranî ji aliyê 
cihên fermî ve tên xwestin û ew ji 
wan re dixemilîne.
Selam di nava axaftinên xwe de 
destnîşan kir ku ji bilî gulên di nava 
malê de, gelek cûrên gulên dervede 
jî hene ku gelek daxwaz li ser hene. 
Rojane xizmeta wan dike û av dide.
Her wiha Selam Îbrahîm da zanîn 
ku gelek cûrên darên berî û sîberî 
hene ku zêdetirî 50’î cûrên darên 
berî hene û ji avhewaya Germiyanê 
re guncawin. Selam diyar kir ku gelek 
darên ciwan û sîberê jî hene ku ji 
Germiyanê re gelek başin, ji ber ku 
Germiyan herêmek havîniye.
Selam Îbrahîm di dawiya axaftinên 
xwe de bang li welatiyan kir ku hîn 
zêdetir malên xwe û baxên xwe şîn 
bikin, ji ber ku ji bo jîngehê, xwezayê 
û derûniya mirovan giringe, her wiha 
dibe sedema dirêjbûna temenê mi-
rovan jî.

Fîlma Zarê yek ji f îlmên destpêkê 
li ser jiyan û pirsgirêkên civaka 
Kurd û jinên Kurd hatî çêkirine. 
Zarê pirsgirêkên xwe weke buye-
rek asayî nîşan nade, wek pirsgirêk 
destnîşan dike û îradeya jinê wek 
kilîla çareseriyê û benda li pêşiya 
zilm û zordestiyê nîşan daye.
Zarê ku di sala 1926’an de li Yekîtiya 
Sovyetê ji aliyê derhênerê Ermen 
Amo Beknazaryan ve hatiye çêkirin, 
dramayeke bê deng e ku behsa 
koçerên Kurd ên li binarê çiyayên 
Agiriyê yên bi berfê û li qûntarên 
zinarî yên Alagên Êrîvanê dijîn dike.
Zarê nave aktora sereke ya fîlmê 
ye û keça Msito û Nano ye. Fîlm bi 
duakirina Nano destpê dike ku dua 
dike çêleka wê veguhere golikek mê.
Çîroka fîlm, polîtîkayên mêtingeriyê 
yên axa û eşîrtiyê û jiyana koçeran 
nîşan dide, her wiha pirsgirêka jinê 
jî dike hedef.
Di film de hevsera Teymûr Beg Letîfe 
Xan heye ku biryare li ser jinek din 
were anîn. Zarê ji aliyê Teymur Beg 
ve tê revandin û neçar tê kirin ku 
bibe jina wî ya duyemîn. Lê ji ber 
ku Zarê rê nade ev yek pêk were, 
ji aliyê Teymur Beg ve tometên ne 

rewa li ser tê ferzkirin.
Fîlm û berhemên wêjeyî dema têne 
nîşandan, balkêş û bibandor dibin, 
dema ku mijarên bi pirsgirêkên 
civakê ve girêdayî, ne wekî bûyerên 
asayî, wekî pirsgirêk werin nîşandan 
ku ev yek di fîlma Zarê de bi awayekî 
xweş diyar dibe, zordestiya per-
gala axa-eşîrtî ya li ser gelan, bi 
taybetî li ser jinan, weke pirsgirêk 
tê nîşandan.
Ji herkesî re diyar e ku di pergala 
axa û begîtiyê de, hêza desthilat 
heye ku her tiştî bike, ango ne bavê 
Zarê jî diwêre bibêje; ‘Keça min hîn 

zarok e û ne ji boa xa ne guncawe’, 
ne hevsera Teymur Beg Letîfe Xan 
û ne Zarê mafê wan yê redkirinê 
heye. Lê di f îlmê Zarê de, Letîfe 
Xan li berxwe dide û serî natewîne, 
Zarê qayîl nabe û bavê Zarê jî bi 
200 pezên Axa razî nabe.
Ev yek jî Zarê dike yekemîn fîlmê li 
ser jiyana Kurdan û qala Kurdan dike. 
Ya balkêştir jî ewe ku pirsgirêkên xwe 
weke buyerek asayî nîşan nade, wek 
pirsgirêk destnîşan dike û îradeya 
jinê kiriye kilîla çareseriyê û benda 
li pêşiya zilm û zordestiyê.

Li Hewlêrê merasîma 25 saliya 
koça dawiya hûnermendê navdarê 
Kurd Mihemedê Mamlê hate li-
darxistin.
Li Salona Çandê ya Hewlêrê 
merasîma 25 saliya koça dawi-
ya hûnermendê navdarê Kurd 
Mihemedê Mamlê hate lidar-
xistin. Di marasîma bîranînê de 

stran hatin gotin ji bo zindî hiştina 
stranên wî ji aliyê hûnermendên 
beşdarvanên çalakiya bîranînê 
ve hatin gotin.
Xelata Mamlê yek ji wan berhemên 
herî girînge ku ji sala 2009’an ve 
ji bo ku navê Mamlê  zindî bimîne, 
ji hûnermendekê Kurd yê navdar 
re tê dayîn.  Di 25’emîn salvegera 
koça dawiya hûnermend Mamlê 
de, hûnermend Şivan Perwer 
hêjayî xelatê hate dîtin.
Şivan Perwer nekarî di merasîma 
25’emîn salvegera koça dawiya 
Mihemedê Mamlê de amade be.  
Lê hûnermend Ezîzî Şukrî xelata 
salane ya Mihemed Mamle li ser 

navê Şivan Perwer wergirt.
Di merasîmê de ji aliyê Weza-
reta Rewşenbîrî û Rêveberiya 
Rewşenbîrî ya Hewlêrê ve bi 
boneya bîranîna wî gul pêşkêşî 
malbata Mihemed Mamlê hatin 
kirin.
Navê tam yê Mihemed Mamlê, 
Mihemedê kurê Mîrza Seîdê kurê 
Mam Mistefa kurê Mîrza Elî ye 
bi nasnav Mam Elî ye. Di sala 
1925’an de li bajarê Mehabadê 
yê Rojhilatê Kurdistanê ji dayik 
bûye. Di 23’yê Çileya 1999’an de 
li Mehabadê wefat kir û li wir hat 
veşartin.

Fîlma Zarê çawa qala pirsgirêkên jinan 
û civaka Kurd dike?

Hûnermend Mamlê di 25’emîn salvegera 
koça xwe ya dawî de hate bîranîn

Selam Îbrahîm, bi gelek cûrên 
gulan bala welatiyan dikişîne

Nehîr pale R-2

Xwedî li xaka xwe 
derketin, ne mirin e

Dilyar Cizîrî R-4

Nikarin hêza gelê me 
biçûk nîşan bidin!

Zekî Bedran R-5

Hewl didin deriyê cîhanê 
ji Kurdan re bigirin

Farûk Sakik R-5

KURDO ‘RABE’, 
PDK ‘RÛNÊ’

Kemal Necim R-7

Çima hin kes bernavên 
ji xwe mezintir li xwe dikin?

Hêkê bêzerik difiroşe:
- Ji bo kesê hîlekar tê gotin.
Ji destê wî girt: 
- Bi hîle û pîle yan jî bi zorê jê 
stand.
Ji hev re hevroşka avê çêdikin:
- Hevaltiya wan ne rast e; hev 
dixapînin.
Ji rê derxist/ji rê deranî: 
- Tiştên şaş pê dan kirin; xapand.
Ji rê bir:
- Xapand; ji rê derxist.
Ket binê wî:
-Xapand; xirand; hîle lê kir.
Ket bin çengê wî:
- Xapand; bi aqilê wî lîst.
Ket davikên wî:
- Pê hat xapandin; hat lîstika wî.
Ket tora wî: 
- Ket nava xefik û davikên wî; 
ket nava hîle û pîlanên wî.
Ket xwîna wî:
- Xapand.
Kê kir kê ye:
-Bawerî bi ti kesî nayê; ti kes bi ti 
kesî re ne durist e; her kes li ber 
ya xwe ya; her kes dixebite ku 
yê din bixapîne; exlaq nemaye.
Kumek da serê me heta ser 
lingê me hat: 

- Em xapandin.
Kumê vî dide serê wî:
- Karê wî xapandina mirovan 
e; ji yekî deyn dike deynê yê 
din didiyê; karê qelp dike; ji ber 
ku tiştek di destê wî de nîne 
derdorên xwe dixapîne.
Kumê vî dide serê wî, yê wî 
dide serê yê din:
- Bi heman wateyê.
Kumê Belo li serê Celo yê Celo 
li serê Belo:
- Bi heman wateyê.
Kumê Elo dide serê Celo:
- Bi heman wateyê.
Kumek da serê me: 
- Em xapandin.
Li bejnê nêrî bi zêran kirî, laçik 
rakir serî gurrî:
- Pê hat xapandin; li ber çavan 
bedew xuya dikir lê nava wê 
xirabe bû.
Li berîkê xist:
- Diziya wî kir; xapand.
Lingê wî tehisand:
- Xapand.
Ling lê ba dan:
- Bi heman wateyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Navenda Nûçeyan
Germiyan

Binpêkirinên li Efrînê tên kirin sûcên şer û qirkirinê ne
Parêzer Cibraîl Mistefa diyar kir ku Efrîn ji 6 salan ve rastî kiryar û 
sûcên herî mezin yên qirkirina netew, ol, ziman û hebûna gelê Kurd re 
derbas dibe û got “faşîzma Tikriyê bi binpêkirinên zagonên navnetewî 
hebûna xwe rewa dike”.R-3

Hevserokên Desteya Çandê diyar kirin ku azadiya Rêber 
Abdullah Ocalan azadiya gelan e û bang li pêkhateyên 
Bakur û Rojhilatê Sûriyeyê kirin ku ji bo azadiya fîzîkî ya 
Rêber Abdullah Ocalan têkoşînê bilindtir bikin û gotin, 
divê pêngava ‘Ji Abdullah Ocalan re azadî, ji pirsgirêkên 
kurd re çareseriya siyasî’ bi rê û rêbazên cuda û afirênerî 
dewam bike.R-6

‘Azadiya Rêber Abdullah Ocalan azadiya gelan e’

EFRÎN LI BENDA RIZGARKIRINÊ YE
Di 29’ê Çileya 2014’an de Rêveberiya 
Xweser ya Kantona Efrîm hat ragehandin. 
Di wê demê de Efrîn bûbû cihê herî ewle 
yê jiyanê. Lê belê dewleta Tirk a dagirker 
ji bo têkbirina projeya Rêveberiya Xweser 
Efrîn kir armac. Lê li hemberî wê bi rihê 
Berxwedana Serdemê heya vê kêliyê 
berxwedana gel didome.

Di 10’emîn salvegera damezrandina Rêveberiya 
Xweser a kantona Efrînê de, gelê Efrînê bi 
biryardariyeke mezin projeya xwe ya siyasî, 
exlaqî û civakî ya Rêveberiya Xweser bi 
rêya xwebirêxistinkirin, xweperwerdekirin, 
xweparastin, şerê gelê şoreşgerî û bilindkirina 
asta têkoşînê dewam dikin, herwiha gel bi  
israre  ku  heya rizgarkirina Efrînê  têkoşîn û 
berxwedanê dewam bike.R-4

‘Xeta berxwedana jin li hemberî 
xeta xiyanetê wê berdewam be’

Endama Meclisa Partiya Yekîtiya 
Demokratîk (PYD) Ayşa Hiso diyar 
kir ku PDK`ê di hedfgirtina jinên kurd 
yên têkoşer de ji dijmin re bûye amûr 
û got, li hemberî xiyanet û dijminan 
asta têkoşîna jinên berxwedêr her roj 
bilintir dibe.R-2 

Qonaxa sêyemîn 
a “Operasyona 

Mirovî û 
Ewlehiyê”

Hêzên Ewlekariya Hundirîn 
a Bakur û Rojhilatê 
Sûriyeyê 27`ê Çileyê 
destpêkirina qonaxa sêyemîn 
a “Operasyona Mirovî û 
Ewlehiyê” ragihand. Hêzên 
Ewlekariya Hundirîn bi 
piştgiriya QSD û YPJ`ê di 
3 rojên pêşîn ên Operasyon 
Mirovî û Ewlehiyê de 31 
çete û kesên bi wan hevkar in 
girtin.R-3

Xemxur û 
berhemdêrê şanoya 
zarokan nivîskar 

Alan Ebdela
Nivîskar û şanonivîs Alan 
Ebdela ji sala 2014’an heta 
2019’an 4 perdeyên şanoyê 
yên taybet bi zarokan bi 
sernav û naverokên cuda û 
balkêş çêkirine. Ebdela diyar 
ku armanc ji xebata wî  ya 
şanoyê ew e ku valahiya 
heyî yên di wêje û şanoya 
zarokan a kurdî de bi derfet û 
zanebûna xwe dagire.R-7

Alan Ebdela yek ji nivîskarên kurd 
yên Rojava ye ku di sala 1987’an 
de li bajarê Qamişlo hatiye dunyayê 
û niha li Qamişlo dijî. Rewşenbîr 
Alan Ebdela, ji kêmpeydayên 
rewşenbîrên Rojava ye ku mijûlî 
qada wêjeya zaroka bûye û bi 
taybet mijara şanoya zarokan. Di 
heman demê de ew çîroknivîs e 
û hejmarek çîrok bi mijarên cuda 
û balkêş çap kirne.
Lê li nik çîroknivîsînê, Ebdela ji sala 
2014’an ve berê pênûsa xwe daye 
nivîsîna deqên şanoyê û şonoyên 
zarokan kirye mijara xebatê. 
Wî heta niha 4 perdeyên şanoyê 
amade kirine, ev perdeyên şanoyê, 
ji deqên şanoyê tevî sînariyo, di-
rama û wêneyan  pêk tê. Alan Eb-
dela ev perde bi serenavê Desta 
Pişaftinê, Gula Pîroz, Newrozê û 
Pêşeroja windayî amade kir. Herwi-
ha ev perdeyên şanoyê ji weşanên 
Dîwana wêje ya Bakur û Rojhilatê 
Sûriyê û bi ser pereştiya Desteya 
Çandê ya Bakur û Rojhilatê Sûriyê 
ne. Di heman demê de çapa yekem 
ji aliyê çapxaneya Herekol ve di 
sala 2023’an de hatine çapkirin 
û tevahiya van perdeyan  nêzî 10 
hezar gotin in.
Herwiha girêdayî van berheman, 
naverok, girîngiya şanoya zaro-
kan û armanca Alan Ebdela  ji 
berhemdayîna van perdeyan, 
şanonivîs Ebdela ji rojnameya 
me re axivî. 

Girîngiya şanoyê li cem Alan 
Ebdela 

Alan Ebdela di derbarê girîngiya 
şanoya zarokan de wiha got: “Li 
ser girîngiya şano di derbarê 
perwerdeyê de , ew e ku saziyên 
perwerdeyê jî ji hêla xwe de 
girîngiyê bidin şano û wekî bi-
ranş di peymangeha amadeki-
rina mamosteyan de bidin, ji bo 
ku mamoste jî nerînek bingehîn 
li ser şano bistîne û bi rêbazên 
şano waneyan ji  xwendekaran 
re şîrove bikin. Ger gavên wisa 
bên avêtin wê pir baş be. Min bi 
destêkirina şoreşa Rojava re şano 
nas kir û bi taybet li Ekadîmiya 
Celatdet Bedirxan a li Qamişlo. 
Piştî xwendin û lêkolîneke berfireh 
min şano nas kir û min dît şanoya 
kurdî çiqasî hewcedarî xebatê ye. 
Êdî min dest bi xebata şanoya za-
rokan kir. Şanoya zarokan xwedî 

girîngiyeke mezin e û da ku em 
bikarbin şanoyekê bi riyeke guncav 
li gor  temenê wan û derûniya wan 
pêşkêş bikin, divê em bi hayedarî 
nêzî qada şanoya zarokan bibin. 
Şanoya zarokan cudatir e ji şanoya 
mezinan lewma min jî bi hayedarî 
û piştî lêkolîneke berfireh di warê 
vê mijarê û derûniya zarokan de 
çêkir û 4 perdeyên şanoyê pêşkêşî 
zarokan kirin. Ev perde jî ji zarokên 
ku temenê wan 9  heta 18 salî be 
guncav e. ” 

Dista Pişaftinê, pişaftina 
kurdan vedibêje 

Ebdela têkildarî naveroka perde-
ya Desta Pişaftinê wiha anî ser 
ziman: Ev perde weke beşê ye-
kem bû ji xebata şanoya zarokan 
ku di sala 2014’an de derxist. 
Piştî lêkolîneke berfireh li ser 
kapîtalîzmê û pişaftina ku li ser 
gelê kurd dihat meşandin, min ev 
deqa şanoyê nivîsand. Naveroka 
perdeya Dista Pişaftinê dîroka 5 
hezar sal ya desthilatdariya ku li 
ser gelê kurd û hewldana pişaftina 
kurdan vedibêje. Herwiha min di 
vê perdeyê de min kapîtalîzim û 
pişaftin daye nasandin. Herwiha 
min tê de kapîtalîzim a ku destê 
wê pere, dewlet û desthilatdarî ye 
kirine lehengên şanoyê. Ev leheng 
di şanoyê de şerê xwezayê, çand 
û kelepûra kurdî dikin û dixwa-
zin ciwanên me bi riya rêbazên 
xwe yên cuda bixin bin bandora 
kapîtalîzmê. Min xwendin û pênûs 
kirne lehengên razberî û di riya 
wan re ji zarokan re didim xuya-
kirin ku çareseriya guncav a li 
dijî kapîtalîzmê, xwendin û zanîn 
e.  Ev perdeya şanoyî carekê di 
sala 2016’an de, li dibistana Salih 
Ebdê ya li Qamişlo ji aliyê zarok 
û ciwanan ve li ser dika şanoyê 
hatieye lîstin. ” 
    

Perdeya Gula Pîroz nirxê 
şehadetê tîne ser ziman

Nivîskar Alan girêdayî naveroka 
perdeya Gula Pîroz wisa destnîşan 
kir: “Peredeya Gula Pîroz xebata 

şano ya min a 2’yem ku di sala 
2015’an de hate destpêkirin. Gula 
Pîroz perdeyeke şanoyê ku  li ser 
şehîdên şoreşa Rojava û qelenê 
şehadetê ji zarokan re vedibêje. 
Min di vê perdeyê de nirxekî pir me-
zin daye şehîdên şoreş û min şehîd 
şibihandine wan gulên pîroz. Da ku  
zarokên bav, dê, xuşk, bira an jî 
kesên nêzîkî wan şehîd ketibin wê 
şehadetê kêmbuha nebînin. Bervajî 
wê, şoreşa Rojava jî giranbuha ye 
û wê helbet bedêlê  wê jî gulên 
pîroz bin. Li aliyekî din jî li nik kesên 
fedekar, pêwîstiya me bi kesên ku 
ji jiyanê hez dikin heye. Çîroka vê 
şanoyê xwena dayikekê ye ku ew 
dayik di xewna xwe de rûsipiyekî 
dibîne. Ew rûsipî jî gulan li jinên 
taxê belav dike, min ew ê rûsipî 

şibhandiye bi hezretê Zeredeşt. Lê 
rûsipî gulê nade wê dayikê, dayik 
jê re dibêje gelo ez çi bikim heta 
ku tu gulekê bide min jî, rû sipî jê 
re dibêje divê tu kezeba xwe bi 
min bidî.  Dayik kezeba xwe dide 
wî û rûsipî gulekê dide wê, roja 
din dayikê ji xew raidibe û buyera 
şehadeta kurê wê tê mala wê. ” 
   

Naveroka perdeya Newrozê

Di derbarê perdeya Newrizê de 
Alan Ebdela wiha da nîşandan: 
“Piştî ku ez di sala 2015’an ji 
Akadîmiya Celadet Bedirxan 
derketim, min xebata xwe ji warê 
akadîmiyetê ber bi civakê û şêweyê 
jiyana civakê ve guherand. Êdî ji 
min hat xwestin ku ez şanoyekê li 
ser Cejna Newrozê çêkim. Min di 
destêkê de lêkolînên berfireh di 
warê çîrok, efsaneyên ku tên gotin 
li ser Newrozê de çêkir û ji van 
lêkolînan min ev deq û sînariyoya 
Newrozê çêkir. Herwiha çîroka wê 
jî li ser bingehê efsaneya Kawayê 

Hesinkar û desthilatdariya Dehak 
e. Min çîroka Newrozê ya kevinar 
a bi hezarê salan, sebola agirê 
Newrozê û şêweyê jiyana civakê 
ya wê serdemê di vê deqê de bi 
bîr xistiye.  Perdeya Newrozê ne 
ji afrîneriya min e, lê belê rastiya 
kurdan tîne ser ziman. Ev perde jî 
du caran li dibistana Hatim Eltaqî di 
şeva Newroza sala 2015’an û Salih 
Ebdê di 2017’an zarok û mezinan 
bi hev re pêşkêş kirin. ”

Mijara perdeya Pêşeroja 
Windayî girêdayî karkirina 

zarokan e  

Nivîskar Alan Ebdela di warê per-
deya Pêşeroja Windayî de wiha 
axivî: “ Mijara perdeya Pêşeroja 

Windayî li ser karkirina zarokên 
biçûk di deverên weke bazar, 
pîşesaziyê û hwd de ye. Arman-
ca min jê ew e ku vê diyardeyê, 
sedem û neyîniyên wê di vê deqa 
şanoyê ji bo zarok û civakê bidim 
nasandin. Herwiha encam, metirsî 
û çareseriyê bînim ser ziman. Min 
lehengî daye jineke rojnameger, ji 
ber ku hertim çavê rojnamegeriyê 
di derbarê her mijarekê de be, ew 
çavê sêyem e. Min rol daye wê jina 
rojnameger ku çawa vê diyardeyê 
lêkolîn dike û sedeman nas dike. 
Ev perdya min herî dawî ye ku di 
sala 2019’an hat berhem dayîn, lê 
ne dawiya kar û xebata şanoyê. 
Bi rastî ez ne bispor im di warê 
şanonivîsînê de, lê ji ber valahiya 
heyî ya di şanoya kurdî ya zarokan 
de, min ev perdeyên şanoyê li gor 
derfet û zanebûna xwe xwe çêkirin. 
Hêviya min ji nivîskar û şanonivîsên 
me yê bispor ew e ku xwe di vê 
qada girîng de  berpirsiyar bibînin 
û xebatê bikin.” 

Ji dîrokê ve her qonaxa ku gelê kurd 
ji bo azadiyê berxwedan meşandiye, 
li kêleka wê xeta xiyanetê derketiye. 
Yek ji mînakên xeta xiyanetê jî, PDK’a 
mala Berzanî ye. PDK`ê bi siyaseta 
xwe ya qirêj xeta xiyanetê li hemberî 
gelê Kurd dide meşandin. PDK``ê ji 
destpêka avakirina xwe ve û heta niha 
her di nava xiyanet û hevkariya bi 
dijmina re ye, bi taybet bi destpêkirina 
şoreşa Rojava û heta niha hevkarî 
û xiyaneta wê bi dewleta Tirk a da-
girker re ye. Li ser riya vê xiyanetê 
PDK`ê dibe hevkarê dewleta Tirk bi 
hedefgirtina jinên pêşengê civakê. 
Herwiha tevî vê yekê jî têkoşîn û 
berxwedana jinan bi isarî li ser riya 
azadiyê tê meşandin.
Di derbarê hevkariya PDK`ê bi dewleta 
Tirk a dagirker re bi hedefgirtina jinên 
pêşengên civakê endama Meclisa 
Partiya Yekîtiya Demokratîk (PYD) 
Ayşa Hiso ji rojnameya me re axivî.
Ayşa Hiso diyar kir ku PDK`ê serkêşiya 
hişmendiya dewleta Tirk a dagirker 
dike û wiha got: “Gelê Kurd li her çar 
perçeyên Kurdistanê sîstemeke wê 
li ser erdê heye. Lê îro roj li Başûrê 
Kurdistanê PDK`ê bi hişmendiya 
xwe ya qirêj Başûrê Kurdistanê bi 

rêve dibe. PDK`ê serkêşiya hişmen-
diya dewleta Tirk a dgirker dike û 
destekdayînê li hemberî gelê Kurd 
bi dewlet Tirk re dide meşandin, ev 
yek li ser hesabê gelê kurd pêk tîne. 
Herwiha li pêşiya çavê cîhanê û gelê 
Kurd xeta xiyanetê dimeşîne, çawa 
ku dewleta Tirk a dagirker dixwa-
ze gelê Kurd qir bike PDK`ê jî vê 
yekê bi kar tîne. Ji bo wê PDK`ê di 
nav hewldan û siyaseta xwe ya qirêj 
de jinên pêşengên civakê li Başûrê 
Kurdistanê dike hevdefgirtin. PDK`ê 
raste rast xeta xiyanet, tunekirin û bir-
yara cinosayda li ser kurdan ku bibin 
amûra pêk anîna wê dixebite. Dema 
ku îro roj jinên pêşeng û xebatkarên 
ku di nava têkoşîna azadiyê têkoşîna 
xwe didomin û dewam dikin, da ku 
civakê bi rengekî demokrat ava bi-
kin, xeta xiyaneta PDK`ê li hemberî 
wê derdikeve. Bi heman hişmendiya 
dewleta Tirk a dagirker, PDK`ê bi kar 
tîne û bi dewleta Tirk a dagirker re 
di nava têkiliyên qirêj de ye. PDK`ê 

li hemberî gelê xwe xeta xiyanetê jî 
derbas kiriye.” 

‘Her diçe hêz û vîna jinên kurd 
gur û mezin dibe’

Ayşa Hiso di berdewamiya axaftina 
xwe de diyar kir ku asta têkoşîna jinê 
berxwedêr gihiştiye loteyê û wiha 
got: “Asta Têkoşîn û rêxistina jinên 
berxwedêr gihiştiye lotekeya herî jor. 
Bi taybet silogana jinan Jin, Jiyan, 
Azadî dema ku li tevhî cîhanê hatiye 
naskirin û ban pê hatiye kirin, ev yek 
di asta cîhanê de bûye siloganeke 
gerdonî, ji bo wê ev nayê xweşiya 
hişmendiya dewleta Tirk û sîxorên 
wek PDK`ê. Bi vê yekê liv û tevgera 
dewleta Tirk û PDK`ê zêde dike û 
dihêle kiryarên xwe yên qirêj li ser 
jinên pêşengê civakê bide meşandin. 
Li ser vê bingehê tevgera azadiya jin, 
rêxistinên jin, ji bo biryara avakirina 
civakeke demokratîk, politîk û exlaqî 
kar û xebatan didin meşandin. Herwi-
ha ji bo xwedî derketin li xeta şehîdan 
û vala derxistina hemû kompiloyan û 
hedefgirtinên jinan ku xeta xiyanetê 
nikarîbûn vîna jin bidin şikandin, ji 
ber her diçe hêz û vîna jinên kurd 
gur û mezin dibe û tevgera jinê azad 
bi serdikeve, ev yek jî berxwedana 

ku jinên Kurd dide meşandin der-
xistiye hole.”  

‘Dixwazin bi tunekirina Tevgera 
Azadiyê gelê kurd tune bikin’

Endama Meclisa Partiya Yekîtiya 
Demokratîk (PYD) Ayşa Hiso axaf-
tina xwe wiha qedand: “Dema ku îro 
em behsa Kurdistan û erdinîgariya 
Rojhilata Navîn dikin a ku îro li ser 
erdê wê şerekî pir dijwar tê meşan-
din û kiryarên sûcên şer pêk tên, 
bi taybet kiryarên derheqê jina, 
destavêtina li ser hebûna jin û biryara 
bidawîkirina jinên pêşengê civakê di-
kin, li hemberî wê silogana Jin, Jiyan, 
Azadî yekîtiya xwe ya jin daye avakirin 
a milê hişmendî û li pêş xistiye. Lê 
di heman demê de jî pêwîste jin di 
milê hiqoqî de hîn zêdetir têkoşîna 
xwe bilin bikin, bikaribin bi hemû 
saziyên eleqedar ên Mafê Mirovan 
û Mafê jin maskên dawî ya dewle-
ta Tirk û sîxortiya PDK`ê xelas bibe 
û li ser vê bingehê bighêje rastiya 
xwe. Herwiha armanca dewleta Tirk 
bi biryara tinekirina Tevgera Azadiyê 
dixwaze Kurdan tine bike. Lê her dem 
xeta berxwedaniya jin li hemberî xeta 
xiyanetê wê berdewam be.”

‘Xeta berxwedana jin li hemberî xeta 
xiyanetê wê berdewam be’

‘Jinên Kurd pêşengê têkoşîna jinên navneteweyî ne’

Endama Meclisa Partiya Yekîtiya Demokratîk (PYD) Ayşa Hiso diyar kir ku PDK`ê di hedfgirtina jinên kurd yên 
têkoşer de ji dijmin re bûye amûr û got, li hemberî xiyanet û dijminan asta têkoşîna jinên berxwedêr her roj bilintir dibe.    

Halîme Akyol got jinên Kurd ji bo 
têkoşîna jinan a navneteweyî di 
pozîsyoneke pêşengiyê de ne û anî 
ziman ku armanca kuştina jinan a li 
hemberî vê yekê ew e ku tirsê serwer 
bikin da ku berxwedanê ji holê rakin.

Dewleta Tirk a dagirker her cure êrişên 
li dijî jinan li Kurdistanê didomîne. Li 
Bakurê Kurdistanê bi girtin, îşkence, 
tecawiz û kuştinê hewl dide berx-
wedana jinan têk bibe û li Bakur û 
Rojhilatê Sûriyeyê û Başûrê Kurdistanê 
jî bi sûîqestan êrişî jinên pêşeng dike. 
Herî dawî di 18’ê Çileya 2024’an de li 
Kerkûkê ya Başûrê Kurdistanê Feryal 
Silêman Xalid (Zelal Zagros) a ji jinên 
pêşeng ên şoreşger ên ji Rojava, bi 8 
guleyan hate qetilkirin.
Ji endamên rêveberiya Komeleya Jinan 
a Rosa ku di 29’ê Kanûna 2018’an de 
li Amedê ji bo têkoşîna li dijî her cure 
tundiya li ser jinan û jiholêrakirina her 
cure cudahiya li hember jinan hat ava-
kirin Halîme Akyol axivî û bal kişand 
ser têkoşîna li dijî kuştina jinan a li 
Kurdistanê ku her diçe mezintir dibe.
Halîme Akyol da xuyakirin ku di dîrokê 
de bi hezaran jin bi navê ‘nêçîra 
pîrebokan’ de hatine qetilkirin û niha 
li Kurdistanê bi meşandina polîtîkayeke 
taybet jinan qetil dikin û wiha axivî: “Li 
Ewropayê Serdema Navîn sîstemeke bi 
serdestiya mêran, sîstema feodal, hêza 
lordan û dêrê hebû. Jinên ku pêşengî 
ji civakê re kir, ên ronakbîr, ên li dijî 
sîstema serdestiya mêran li ber xwe 

da, lanet lê kirin, gotin ‘şeytan ketiye 
bedena wan’ û bi hevkariya dêrê hatin 
şewitandin. Bi hezaran jinên ku di şexsê 
Jeanne d’Arc de hatin şewritandin ku 
di 19 saliya xwe de bi singekê ve kirin 
û şewitandin. Gelek jinên wek pêşeng 
dihatin dîtin, şewitandin. Armanc ew 
bû ku domdariya serdestiya dêrê û 
serdestiya lordan a mêrane xurt bikin. 
Şahbanûya Brîtanyayê Elizabeth ku 68 
salan hikum kir, kete ser şiklê mêran 
û zilmeke mezin li jinan kir û bi zorê 
kincên teng li jinan kirin.”

‘Dewlet pêşî li cînayetên 
jinan vedike’

Halîme Akyol got jin her tim ji aliyê 
sîstema serdestiya mêran û saziya 
olperest a paşverû ya li Tirkiye û 
Kurdistanê ve hatine heramoyîkirin 
û diyar kirin ku bi Têkoşîna Azadiyê 
re jin bûne tifaqa bingehîn a azadbûn 

û çîna bingehîn a civakî ya têkoşîna 
azadiyê. Her wiha diyar kir ku sîstema 
heyî ji aliyê rêveberên dewletê ve li 
hemberî jinan hêrseke nû ya lînçkirinê 
afirandiye û got: “Bi taybetî ‘şevekê ji 
nişka ve’ bi biryarnameyeke serokwezîr 
(Erdogan) em dibînin ku şîdeta mêran 
her diçe zêdetir dibe. Vê yekê pêşî li 
kuştina jinan vekir û lewma jî cînayetên 
jinan zêde bûne.”

‘Armanca wan a sereke ew e ku 
tirsê zêde bikin’

Halîme Akyol bal kişand ser zêdebûna 
êrişên li hemberî jinên pêşverû yên 
azad û demokratîk ên li Kurdistanê û 
anî ziman ku armanca bingehîn a êrişên 
li hemberî jinan qelskirina berxwedanê 
û bi tepisandina berxwedana jinan re 
misogerkirina berdewamiya sîstema 
serdestiya mêran e. Lê belê jinên li 
gelemperiya cîhanê û li Tirkiyeyê jî jinên 

Kurd veguherîne hêzeke navneteweyî 
û got: “Hemû beşên civakê para xwe 
ji zexta civaka mêrserwer digirin. 
Birêxistinbûn û hêza jinan ji bo çînên 
desthilatdar astengiyeke mezin e.”

‘Kuştina jinên kurd ên pêşeng ne 
tesadûf e’

Halîme Akyol wiha pê de çû: “Ne 
tesadûf e ku jinên Kurd ên pêşeng ên li 
ber xwe didin, ji aliyê sîstemê û aliyên 
feodal ve hatin qetilkirin. Paşverûtî 
hebûna xwe ji serdestiya li ser jinan 
digire. Mixabin civak civakeke kolonyal, 
hegemonik û mêrserwer e. Ne ecêb e 
ku her du aliyên paşverû piştgirîya hev 
bikin. Ew hev mezin dikin. Armanca 
wan ew e ku dawî li birêxistinbûna 
jinên azad bînin.”
Her wiha Halîme Akyol got jinên li 
ber xwe didin dê qanûnên azadiyê 
binivîsînin û wiha lê zêde kir: “Rosa Luk-
semburg di dîroka şoreşa cîhanê de çi 
be, jinên Kurd ên li ber xwe didin jî ew in. 
Tevkariya jinên Kurd a di têkoşîna jinan 
de ku bûye hêzeke navneteweyî, nayê 
înkarkirin û di pozîsyona pêşengiyê 
de ye. Mêran nekarî pirtûka mêraniyê 
binivîsin, lê jinên cîhanê dê bi berx-
wedan û birêxistinbûyînê qanûnên 
azadiyê binivîsin. Em dibînin ku israr û 
berxwedêriya jinên Kurd a ji bo azadiyê 
bala gelek akademîsyen, ramanger, 
siyasetmedar û derhêneran dikişîne 
ser xwe û ev rewşa heyî jî civakên 
xwedî zîhniyeteke baviksalar ditirsîne.”

Xemxur û berhemdêrê şanoya 
zarokan nivîskar Alan Ebdela

Nivîskar û şanonivîs Alan Ebdela ji sala 2014’an heta 2019’an 4 perdeyên şanoyê yên taybet bi zarokan 
bi sernav û naverokên cuda û balkêş çêkirine. Ebdela diyar ku armanc ji xebata wî  ya şanoyê ew e ku 
valahiya heyî yên di wêje û şanoya zarokan a kurdî de bi derfet û zanebûna xwe dagire. 

Ji Pênûsa Jin
Xwedî li 
xaka xwe 

derketin, ne 
mirin e

Nehîr Pale
Şoreş ji bo ferd û civakê 
ezmûneke gelekî giran e. Em ni-
karin li gorî zîhniyeta xwe ya berê 
li şoreşê binêrin, şîrove bikin û 
çarenûsa wê diyar bikin. Gotinên 
mîna `Sûrî xirabûye, tiştek weke 
berê nemaye` em gelekî dibihîzin. 
Ji ber buhabûna xwarin, vexwa-
rin, elektirîk, avê û gazê bilind 
bûye em her tiştî xirab dibînin û 
berê xwe didin koçberiyê. Eger 
pirsgirêk av, elektirîk û xwarin 
be li hemû welatan buhabûna van 
madeyan bilind e.
Li civaka xwezayî di encama 
têkiliya xurt a di navbera jin û 
xwezayê de gelek pirsgirêkên 
civakê dihatin çareser kirin. 
Kesekî gazinc nedikir her kes 
berpirsyar nêz dibû. Zîhniyeta 
cinsiyetparêz jin fêr kiriye ku li 
beramberî şert û mercan xwe zeyîf 
bibîne. Niha di şert û mercên 
şoreşê de jin ji hemû aliyan ve 
berpirsyartî radike. Li hemû 
kampên koçberan jin berpirsyartî 
radikin û dixebitin. Rojekê vala 
namînin, hewl didin ku jiyana 
xwe berdewam bikin û teslîm 
nabin. Li gund û bajaran jî jin 
berpirsyartiya jiyanê radikin û bi 
xaka xwe ve girêdayî ne.
Xwedî li xaka xwe derketin ne 
mirine û koçberî ne çareserî ye. 
Ji destpêka Şoreşê ve bi sedan jin 
ji bo parastina xaka Rojava şehîd 
bûn. Wexta çek rakirin û berê 
xwe dan mergê negotin em diçin 
mirinê û gotin: `Berxwedan Jiyan 
e`. Bi serbilindî çeka xwe raki-
rin û berê xwe dan cengê. Şehîd 
Avesta Xabûr yek ji şoreşgerên 
ku xwedî li xaka xwe derket. Ew 
ji Efrîna delalî bû, hemû malbata 
wê berê xwe dabûn Ewrûpa lê 
ew li gel pîr û kalikê xwe mabû û 
piştre tevlî Tevgera Azadiyê bibû. 
Li hemberî êrîşa dewleta Tirk a 
dagirker jî gav paşve ne avêt û 
tevlî cengê bû. Şehîd Avesta jî 
tevî hemû hevalên xwe li hemberî 
dewleta Tirk a dagirker û çeteyên 
wê li ser Efrînê li ber xwe da 
û çalakiya fedayî mirin nedît, 
bi wêrekî li hemberî çeteyan û 
tangên dewleta Tirk a dagirker 
çalakiya fedayî kir.
Di berxwedana Kobanê de bi 
dehan jinên têkoşer dev ji Kobanê 
bernedidan û li ser xaka wê şehîd 
bûn. Li Kobanê di şer de birîndar 
dibûn, li Bakurê Kurdistanê hîna 
birînên wan derman dikirin, bi 
israra xwe vedigeriyan xaka 
Kobanê û berê xwe didan eniyê. 
Ne şer, ne birîndarî, ne zehmetî, 
ne westandin, ne tîbûn û birçîbûn 
ji wan re nedibû asteng, li ber 
xwe dan heyanî ku di hembêza 
Kobanê de şehîd bûn. Bi rûmet 
têkoşiyan, xwedî li felsefe û çanda 
(Berxwedan Jiyan e) derketin û 
wijdanê wan rehet e. Li hemberî 
dagirkeriyê serî netewandin, nere-
viyan û lewaz nebûn, bi moralekî 
xurt û fedakarî şer kirin û Kobanê 
rizgar kirin. Jina birûmet têdikoşe, 
tucarî namire.
Jin niha li ser xaka Rojava 
têkoşîna hebûnê dike, jinên ku 
dûrî vê yekê ne dibe ku ruh û 
bedewbûna vê têkoşînê hîs nekin, 
ji ber ew li gorî zîhniyeta xwe li 
şoreşê dinêrin. Li gorî zîhniyeta 
wan eger pereyên wan hebin wê 
paşeroja wan hebe, ji ber vê yekê 
berê xwe didin koçberiyê û pişta 
xwe didin xaka xwe.

Têbînî
Çima hin kes 
bernavên ji 

xwe mezintir 
li xwe dikin?

Kemal Necim
Biwêjeke Kurdî heye dibêje `Navekî 
giran li ser gundekî wêran`.
Li ser medyaya Kurdî li Rojavayê 
Kurdistanê her wiha li ser medyaya 
civakî jî û di çalakiyên mîna simînar 
û komxebatan de pir caran bernav 
û sifetên mezin li kesan tên kirin,  
ango ew bernavên ku pîşe yan 
pisporiya kesan dide nasîn, mîna ku 
em bêjin doktor filankes û HWD.  
Ev bernavên wilo bi sivikî û arzanî 
têne belavkirin bûye rûdane balkêş û 
carna jî bi êş. Heme bêje her kesên 
ku derdikevine ser medyayê yan 
beşdarî simînarekê yan komxebatekê 
yan çalakiyeke rewşenbîrî dibin, 
dîroknas in, zimanzan in, lêkolîner 
in şîrovekarê aborî ne yan çavdêrên 
siyasî ne. Ji xwe egrer mijar dibe 
derbirîna wêjeyî her kes helbestvan 
û çîroknivîs û romannivîsên gewre û 
mezin in.
Bê guman di nav van kesan de 
ên pispor û agahdarê pêşeya xwe 
hene, lê piraniya wan ne li gorî pîşe 
û pisporiyê ev bernav li ber navê 
xwe danîne. Tişta ku sosret û cihê 
mixabiniyê ye ku yekî xwe weke 
zimannzan dide nasîn carna nikare 
hevokeke rasteqîn û bê şaşî binivîse, 
her wiha ên xwe weke dîrokzan jî  
didn nasîn agahiyên çewt û şaş û bê 
bingeh belav dike.
Hewce nake ku mirov bandorên 
neyênî yên vê rûdanê şîrove û rave 
bike, ji ber ku pir diyar e rûdaneke 
wiha dê qada zanîn û raman û 
hişmendiyê şêlo bike û civakeke 
seranser û kêm zanîn ava bike.
Wexta ku min xwest ez hinekî 
bigerim û hewil bibim zanibim ka 
çima rewşeke wiha rû dide? Çima 
hin kes hez dikin ku bernavên mezin 
li ber navê wan hebe? Min dît ku 
ev êş û derd ne ya Kurdan tenê ye, 
lê belê pir civakên din jî vê êşê 
dikşînin û ev rûdan di nava wan de 
jî bûye cihê gengeşe û gotûbêj û 
lêkolînê.
Di nava gera xwe de ez rastî 
lokolîneke ku rojnameya 
Independent a Erebî amade kiriye 
û weşandiye hatim. Di lêkolînê de 
diyar e ku rûdaneke wiha li nava 
civaka Erebî de belav bûye, lê tişta 
balkêş di vê lêkolînê de ew e ku hin 
psîkolog vê rûdanê bi nexweşiya 
“paranoya” ve girê didin, û kesên 
wiha hewil didin kêmasiyeke xwe 
ya kesane veşêrin, lewma bernav 
û paşnavan li xwe dikin û bi vî 
hawî hest dikin ku ew bi hêz in û 
jixwebwar in. Her wiha psîkolog 
dibêjin ku ew kesên bernavên mezin 
li xwe dikin û pesnê xwe didin û 
xwe mezin nîşan didin bi eslê xwe 
mirovên nexweş in ku hewceyê 
dermankirina psîkolojîk in.
Li gorî pisporan sê sedemên vê 
rûdanê hene, ya yekem ku ev kesên 
wiha, di jiyana wan a hestgerî de 
kêmasiyek heye, lewma hewil didin 
vê kêmasiyê tije bikin û navên ji 
xwe mezintir li xwe dikin. Ya duyem 
jî destkeftiyên diravî û sûdwergirtina 
ji  van bernavan e, lewma van navan 
li xwe dikin da ku li paş wê ji xwe 
re qezenceke diravî bikin. Ya sêyem 
jî ew e kesên wiha bi rêya van 
bernavan ji xwe prestîja civakî ava 
dikin.
Bê guman dezgehên ragihandinê di 
vê der barê de roleke nebaş dilîze û 
ji kîsê xwe nav û bernavan li kesan 
dikin.

Hêzê xebatên lêgerînê ji beşa muhecîrat 
a kampa Holê dest pê kirin.
Piştî destpêkirina operasyonê, jin û 
zarokên DAIŞ`ê li beşa muhecîrat bi kevi-
ran êriş rojnamevan û hêzên ewlehiyê kirin 
û di encamê de nûçegihanek birîndar bû.
Di roja yekemîn a operasyonê de hêzên 
beşdar gelek mayîn desteser kirin. Her 
wiha çeteyekî ku cilê jinan li xwe kiribû 
girt û tonêl dîtin.
Di êvara roja yekemîn a xebatên lêgerînê 
de, jinan û zarokên DAIŞ`ê tevlihevî di 
nava kampê de derxist, êriş noqteyên 
tîmên qeydkirina belgeyên niştecihên 
kampê kirin û hewl dan wan noqteyan 
bişewitînin.

28`ê Çileyê

Hêzên Ewlekariya Hundirîn bi piştgi-
riya Hêzên Sûriya Demokratîk (QSD) 
û Yekîneyên Parastin jin (YPJ) di roja 
duyemîn de xebatên lêgerînê di beşa 
muhecîrat a kampa Holê de domandin.
Tonêkel ku 2 çete tê de xwe veşartibûn 
dîtin, ew çete girtin. Her wiha çekên birek 
û kêr desteser kirin, lêgerîn li zêdetirî ji 
sedî 80`ê wê beşê çêkir.
Hêzên beşdar di 2 rojan de 4 mayîn 
desteser kirin û 21 kesên bi şaneyên 
DAIŞ`ê re hevkar in girtin.

29`ê Çileyê

Di roja sêyemîn a operasyonê de, xebatên 

lêgerînê di beşa muhecîrat de berdewam 
kirin. Hêzê gelek stargehên nû dîtin, gelek 
çete girtin, alên DAIŞ`ê û diravên metal 
ên çeteyan, bombeyeke destan, sûr û 
gelek amûrên leşkerî desteser kirin.
Di sibeha 29`ê Çileyê de zarokên DAIŞ`ê 
agir dadan, li dorê xelek çêkirin, bi kevi-
ran êrişî hêzên ewlehiyê û leşkerî  kirin 
û di destê wan de kêr hebûn sloganên 
çeteyên DAIŞ`ê berz kirin.

Xebatên lêgerînê li beşa ‘Muhacîrat’ 
bi dawî bûn

Hêzên Ewlekariya Hundirîn xebat û 
operasyonên lêgerînê li beşa ‘Muhacîrat’ 
ku yek ji beşên herî xeternak li Kampa 
Holê ye, bi dawî kir.
piştî 3 rojan Hêzên Ewlekariya Hundirîn 
xebat û operasyonên lêgerînê li hundirê 
beşa ‘Muhacîrat’ bi dawî kir.
Hêzên Ewlekariya Hundirîn li vê beşê 29 
kesên daxwazkirî girtin, her wiha çek, 
cebilxane, xendek û tonel dîtin.

Di beşa “muhacîrat” de bombeyên 
destan û amûrên leşkerî hatin dîtin

Hêzên Ewlekariya Hundirîn di xebatên 
lêgerînê yên li beşa “muhcaîrat” a kampa 
Holê de bombeyeke destan, şûr û gelek 
amûrên leşkerî desteser kirin.
Xebatên lêgerînê di nava beşa “muhacîrat” 
a kampa Holê de berdewam dikin. 
Hêzên Ewlekariya Hundirîn gelek çete 
girtin, stargehên wan û diravên metal ên 

çeteyên DAIŞ`ê desteser kirin.
Di lêgerînan de bombeyeke destan, şûrên 
bi destan hatine çêkirin, kincên leşkerî, 
gelek diravên metal ên çeteyên DAIŞ`ê 
û tablet hatin dîtin.

Zarokên DAIŞ’iyan bi kevir û kêran 
êrişî hêzên ewlehiyê kir

Zarokên çeteyên DAIŞ`ê bi kevir û kêran 
êrişî Hêzên Ewlekariya Hundirîn kir û 
sloganên desteka ji DAIŞ`ê re berz kirin.
Zarokên çeteyên DAIŞ`ê li beşa 
“muhacîrat” a kampa Holê agir pêxistin, 
kêr di destê wan de sloganên “Dewle-
ta îslamê maye û fireh dibe” û “Dew-
leta îslamê tê” berz kirin û bi keviran 
êrişî Hêzên Ewlekariya Hundirîn kirin 
ku xebatên lêgerînê di nava kampê de 
dimeşandin.
Beriya wê jî Rêveberiya Xweser û Hêzên 
Sûriya Demokratîk (QSD) hişyarî ji ber 
xetereya “nifşê nû yê DAIŞ`ê” dabû û 
bang li dewletan kiribû ku welatiyên xwe 
vegerînin. Lê piraniya dewletan ev dax-
waz red kir.
Rêveberiya Xweseriya Demokratîk bi tena 
serê xwe barê malbatên DAIŞ`ê dikişîne 
û hewl dide zarokên çeteyên DAIŞ’ê di 
2 navendên taybet de perwerde bike.

Zarokên DAIŞ`ê ji berê zêdetir 
tundraw bûne

Rêveberiya kampa Holê destnîşan kir 
ku tevî perwerdeya ji zarokan re tê 

pêşkêşkirin, lê belê ji berê bêtir tund-
raw bûne.
Şandeyeke Rêveberiya Xweseriya 
Demokratîk a Bakur û Rojhilatê Sûriyeyê 
serdana kampa Holê kir, ji bo ku qo-
naxa sêyemîn a “Operasyona Mirovî û 
Ewlehiyê” bişopîne.
Şande ji hevserokatiya Desteya Kar 
û Barên Civakî û Kedkaran a Bakur û 
Rojhilatê Sûriyeyê Meryem Mihemed 
Îbrahîm, hevseroka Desteya Kar û Barên 
Civakî û Xebitandinê ya kantona Cizîrê 
Hindirîn Sîno, serokê Nivîsgeha Kar û 
Barên Koçberan û Penaberan Şêxmûs 
Ehmed, hevserokatiya Gerînendetiya Pe-
naberan û Koçberan a kantona Cizîrê 
Gulistan Oso û Fîroşah Remedan pêk 
hat. Hevseroka rêveberiya kampa Holê 
Cîhan Henan şande pêşwazî kir.
Cîhan, ji şandeyê re behsa xetereya 
kampê û belavkirina fikrên tundraw kir 
û got: “Ruxmî perwerdeyan, lê zarokên 

DAIŞ`ê ji berê bêtir tundraw bûne.”
Dûre şandeyê serdana beşa “muhacîrat” 
kir ku xebatên lêgerînê ji aliyê Hêzên 
Ewlekariya Hundirîn bi piştgiriya QSD 
û YPJ`ê tê de tên meşandin.
Têkildarî serdanê hevseroka Desteya Kar 
û Barên Civakî û Xebitandinê ya Kantona 
Cizîrê Hindirîn Sîno axivî û got: “Ji bo 
ku em qonaxa sêyemîn a operasyonê 
bişopînin, me serdana kampê kir. Ar-
manca operasyonê, xurtkirina ewlehiyê 
û îstiqrarê li herêmê ye piştî ku tevgera 
şaneyên DAIŞ`ê zêde bû.
Hindirîn Sîno bal kişand ser paşguhkirina 
dewletan ji dosyaya DAIŞ`ê re û got: 
“Barê kampa Holê êdî gelekî giran e. 
Kesek nizane em ê heta kengî wê rakin. 
Rewşa giştî ya herêmê û aloziyên li cîhanê 
ji her kesî re diyar in. Gelek dewletên 
welatiyên wan di kampê de hene, divê 
bên û wan bibin.”

Ji bo azadiya fîzîkî ya Rêber Ab-
dullah Ocalan re di 10’ê Cotmeha 
2023`an de li 74 navendên cîhanê 
pêngava “Ji Abdullah Ocalan re 
azadî, ji pirsgirêka kurd re ça-
reseriya siyasî” û piştira zêdeyî 
100 navendên cîhanî de hate 
destpêkirin. Pêngava azadiyê li 
seranserê cihanê belav bû. Bi 
taybetî jî jin û ciwan bi çalakiyan 
xwedî li pêngavê derdikevin., her 
kesên ked dane, bi hemû hêza 
xwe ji bo azadiya fîzîkî ya Rêber 
Apo û ji bo çareseriya pirsgirêka 
Kurd têkoşiyane. Destpêkirina vê 
pêngavê, encama têkoşîna Rêber 
Apo ye ku 50 sal in bê navber 
raber dike. Rêber Apo ji bo hemû 
gelên cîhanê, bi taybetî ji bo ji-
nan kedeke mezin da. 25 sal in li 
Îmraliyê di bin tecrîdek giran de 
ye. Bi taybetî ji 25’ê Adara 2021’ê 
ve tecrîd ewqas hat girankirin ku 
bi ti rengî agahî ji Rêber Abdullah 
Ocalan nayê girtin. Gelên bindest, 
gelên azadîxwaz, rewşenbîr, hu-
nermend, jin û tevgerên ekolojîk 
azadiya xwe di fikir û felsefeya 
Rêber Apo de dibînin. Ev hêza 
paradîgmaya Rêber Apo nîşan dide.
Derbarê pêngava cîhanî ya Azadiya 
Rêber Abdullah Ocalan hevseroka 
Desteya Çandê a kantona Cizîrê 
Firyal Çolî û hevserokê Desteya 
Çandê a navçeya Til Hemîs Sayil 
Milif ji Rojnemeya me re axivîn.
Firyal Çolî diyar kir ku berdewa-

ma komploya navneteweyî ya li 
dijî Rêberê Gelê Kurd Abdullah 
Ocalan û Hemû cihan bi rê û 
rêbazên cuda hewl dide îrade û 
berxwedana me têk bibe û wiha 
got:”Dewleta faşîst a Tirk tecrîda 
girankirî li ser Rêber Abdullah Oca-
lan dimeşîne. Zêdetirî 3 sal in xizm û 
parêzerên wî nikarin biçin serdana 
wî. Em dibînin ku dewleta faşîst bi 
alîkariya welatên sermayedar, bi 
rê û rêbazên cûrbecûr şerê fikira 
Rêber Abdullah Ocalan dike. Em 
wekî jin hêz û îradeya xwe ji fikrê 
Rêber Abdullah Ocalan digirin. 
Rêber Abdullah Ocalan jiyan û 
azadî daye jinan. Em ê têkoşîna 
xwe bidomînin da ku tecrîda li ser 
Rêber Abdullah Ocalan bişkînin û 
em bang li pêkhateyên Bakur û 
Rojhilatê Sûriyeyê dikin ku bibin 
yek û xwedî li berxwedana Rêber 
Abdullah Ocalan derkevin. Jin bi 
saya fikrê Rêber Abdullah Ocalan 
azad bûn.”

‘Rêber Apo jiyana xwe fedayî 
têkoşîna azadiyê ya jin û 

gelan kir’
 
Firyal di berdewamiya axaftina xwe 
de wiha got: “Rêber Apo êdî ne 
tenê rêberê gelê kurd û gelên Roj-
hilata Navîn e, êdî lîderekî gerdûnî 
ye. Ev gelekî girîng û bi wate ye. 
Bi vê pêngavê divê êdî azadiya 
Rêber Apo teqez pêk were. Em 
vê yekê baş dibînin. Yekîtiya gelan 
û Neteweya Demokratîk yekane 

çareserî ye ku dawî li pirsgirêka 
kurd, pirsgirêkên cîhanê bîne 
û qirkirina jinan bi dawî bike. 
Pêşengiya vê yekê jî Rêber Apo 
dike. Rêber Apo hemû jiyana xwe 
fedayî têkoşîna azadiyê ya jinan 
û gelan kir. Eger 25 sal in di bin 
tecrîdekî giran de ye, ev zêdetirî 
32 meh in bi tu rengî agahî jê nayê 
wergirtin û îro li hemû cîhanê ji bo 
azadiya wî ya fîzîkî têkoşîn tê kirin, 
ev yek hêza paradîgmaya Rêbertî 
nîşan dide. Lewma dîroka pêngav 
ku 10’ê Cotmehê hate destpêkirin, 
pêngaveke girîng û stratejîk e. Divê 
di pêvajoyeke bi vî rengî de teqez 
em azadiya fîzîkî ya Rêber Apo 
pêk bînin.”

‘Em ê pêngav azadiya Rêber 
Apo bi ser bixin’

Firyal Çolî di dawiya axaftina xwe 
de da zanîn ku ew ê bi tekoşîn û 
bi fikir û felsefeya Rêber Abdul-
lah Ocalan wê ev kampaniya bi 
serbikefe û wiha got: “Sedema 
girankirina tecrîdê ew e ku Rêber 
Apo tawiz ji xeta sêyemîn nade û 
gav ji paş re naavêje. Ji ber van 
rastiyan dest bi pêngava ‘Azadî ji bo 
Abdullah Ocalan, çareseriya siyasî 
ji bo pirsgirêka Kurd’ hat kirin. Ba-
wer im ku wê salvegera komployê 
ya 26’emîn tu sedem nemîne ku 
Rêber Apo li Îmraliyê bê ragirtin 
û ev kampanya bigihîje armanca 
xwe. Heta ku encam bi dest bike-
ve her kesê tevlî vê kampanyayê 

bûye, divê tê bikoşe. Heta Rêber 
Apo azad bibe û pirsgirêka Kurd 
çareser bibe bawer im ku wê tê 
bikoşin. Silav û serketin ji bo hemû 
kesên tevlî kampanyayê bûne.”

‘Fikir û felsefeya Rêber Apo 
riya azadiya hemû gelan e’

Di heman çarçoveyê de Sayil Milif 
diyar kir ku Piştî ku dostên gelê 
me ev pêngav dan destpêkirin, 
hem li Rojhilata Navîn û hem jî li 
Kurdistanê her roj daxuyaniyên 
piştgiriyê têne dayin û wiha got: “ 
Ev 25 sal in ji bo azadiya fîzîkî ya 
Rêber Apo û çareseriya pirsgirêka 
kurd, bi rengekî bêhempa têdikoşin, 
me bi hezaran şehîd dan û berdêlên 
giran dan. Îro di pêvajoya ku em 
hatinê de, em bawer dikin ku em 
ê têkoşînê bi ser bixînin û azadi-
ya fîzîkî ya Rêber Apo pêk bînin. 
Lewma ez bawer dikim ku gelê 
me, her kesê ku fikrên Rêber Apo 
û felsefeya wî ji bo xwe weke hêvî 
dibînin, wê tenê vê pêngavê bi da-
xuyaniyan nehêlin. Divê ev pêngav 
bi rê û rêbazên cuda, nû û afirêner 
dewam bike. Ev gelekî girîng e. Yên 

ku pêşengiyê ji pêngavê re jî bikin, 
jin û ciwan in. Em wekî pêkhateyên 
Ereb dibêjin fikir, felsefe û pirojeya 
Rêber Abdullah Ocalan, ne tenê ji 
çareseriya pirsgirêka kurde, her 
wiha ji bo çareseriya tevhaî gelan 
e û cîhanê ye.” 

‘Pêngav bi pêşengtiya jin û 
ciwanan wê biserkeve’

Sayil axaftina xwe wiha bi dawî 
kir û got: “Ez li ser nave pêkhatên 
Ereb vê pêngava pîroz silav di-
kim. Têkoşîna me gelekî girîng e. 
Ez bawer dikim ku pêngava 10’ê 
Cotmehê hate destpêkirin, bi 
taybetî wê ciwan û jin pêşengiyê 
jê re bikin. Bi taybetî ez dixwa-
zim vê destnîşan bikim. Dîsa di 
pêvajoya dawî ku dewleta Tirk a 
dagirker bi belafirên bêmirovî êriş 
li ser bênesaziyên herêmê kir û 
ev jî tê wateya şikandina hêz û 
îradeya gel. Lê em bi fikir û felse-
feya Rêber Abdullah Ocalan xwe li 
ser lingan digin. Di dawiyê de em 
ê bi pirojeya Netewa Demokiratîk 
vê pêngavê bi ser bixin”

‘Azadiya Rêber Abdullah Ocalan azadiya gelan e’

Gola Urmiyeyê zuha dibe

Hevserokên Desteya Çandê diyar kirin ku azadiya Rêber Abdullah Ocalan azadiya gelan e û bang li pêkhateyên Bakur û Rojhilatê 
Sûriyeyê kirin ku ji bo azadiya fîzîkî ya Rêber Abdullah Ocalan têkoşînê bilindtir bikin û gotin, divê pêngava ‘Ji Abdullah Ocalan 
re azadî, ji pirsgirêkên kurd re çareseriya siyasî’ bi rê û rêbazên cuda û afirênerî dewam bike.

Gola Urmiyeyê ya ku gola herî 
mezin a Rojhilata Navîn e, li 
ber zuhabûnê ye. Jeolog Su-
heyla Kerîmî diyar kir ev rewş 
nîşan dide ku di asteke zêde de 
hevsengî xira bûye û bal kişand 
ku ev yek nîşaneya qeyranek 
mezin e.

Li gola Urmiyeyê ku ya herî mezin 
e di erdnîgariya Rojhilata Navîn 
de, ji destpêka salên 2000’î vir 
ve av kêm dibe. Gola ku di bin 
metirsiya zuwabûnê de ye û hema 
bibêje ji sedî 95’ê wê zuwa bûye, 
li herêma Rojhilatê Kurdistanê 
û li Bakurê Rojavayê Îranê ye.
Derdora gola Urmiyeyê, ji bo abo-
riya gelên li herêmê dijîn xwedî 
berhemên girîng e. Gel li herêmê 
bi çandiniyê debara xwe dike. 
Lê belê nêzîkahiya bêserûber a 
mirovan a li ser xwezayê, dibe 
sedema tunebûna çavkaniyan jî. 
Di vê dema ku nîşaneyên qey-

ranek mezin ji Gola Urmiyeyê 
xuya dibin de êdî mirov dikare 
bibêje ku ji bo gelê li herêmê 
rojên zor û zehmet xuya dikin.

 Faktora herî mezin a vê 
yekê mirov bi xwe ne

Li gorî lêkolînan zuhabûna gola 
Urmiyeyê tenê bûye sedema 
kêmbûnek ji sedî 5. Ev nîşan dide 
ku di zuhabûna golê de faktora 
herî mezin mirov in. Di heman 

demê de “Pira Şehîd Kalantarî” 
ya ku li Îranê hatiye çêkirin jî 
yek ji sedemên vê zuhabûnê ye. 
Bêyî ku hesabên hûrgilî bên ki-
rin, pir bandorê li tevahî herikîna 
ava golê dike û ji ber ku rêjeya 
hilbûnê zêde dike, dibe sedema 
windabûna avê.
 

Ne pêkan e ku mirov êdî 
qala berhemdariyê bike

Li derdora gola Urmiyeyê, hebûna 

deştên fireh û zeviyên bi berhem, 
vê herêmê di warê berhemda-
riya xurek û xwedîkirina ajalan 
de dike yek ji qadên girîng. Lê 
êdî ne pêkan e ku mirov qala 
vê berhemdariyê bike. Li gorî 
daneyên Navenda Îstatîstikên 
Neteweyî ya Îranê, li derdora 
gola Urmiyeyê, 42 bajar û 520 
gund hene. Nêzî ji sedî 9,2 yê 
tevahiya nifûsa Îranê li derdo-
ra gola Urmiyeyê dijî, pîşeya 
ji sedî 70’ê gelê vê herêmê bi 
awayekî rasterast û nerasterast 
girêdayî çandiniyê ye. Zuhabûna 
golê bandorê li çandiniyê dike û 
lewre li ser debara jiyana wan jî 
dike. Bi taybetî di nava 30 salên 
li pêş de, dibe ku ev yek bi xwe 
re hejariyek mezin bîne.

Dê qeyrana piralî çêbibe

Jeolog Suheyla Karîmî, bal kişand 
ku li herêmê ji ber bikaranîna 

zêde ya ava bin erdê, hevsengiya 
erdê xira bûye û anî ziman ku ev 
yek jî bûye sedema hilweşandina 
axa derdora golê. Suheyla Karîmî 
diyar kir ku zuhabûna golê ne 
tenê hişkesalî ye, her wiha tê 
wateya hebûna xwê û metalên 
jehrî yên li hewayê jî û da zanîn ku 
dê faktorên ku rasterast bandorê 
li tenduristiya mirovan dikin 
zêde bibin. Suheyla Karîmî wiha 
axivî: “Bandorên zuhabûna Gola 
Urmiyeyê, bi tunebûna berhemên 
çandiniyê, mirina ajalên gundi-
yan, zêdebûna nexweşiyên wek 
penceşêr, valakirina gundan, koç-
beriya mirovan a ber bi bajaran û 
depresyonên di nava civakê xwe 
nîşan dide. Zirardîtina sektora 
çandiniyê ya vê herêmê, ji bilî 
aboriya hemû welatên Îranê dê 
bandorê li  aboriya welatên cîran 
jî bike û li herêmê bibe sedema 
qeyrana aborî ya civakî.”

Qonaxa sêyemîn a “Operasyona Mirovî û Ewlehiyê”

Binpêkirinên li Efrînê tên kirin sûcên şer û qirkirinê ne

Hêzên Ewlekariya Hundirîn a Bakur û Rojhilatê Sûriyeyê 27`ê Çileyê destpêkirina qonaxa sêyemîn a “Operasyona Mirovî û Ewlehiyê” ragihand. 
Hêzên Ewlekariya Hundirîn bi piştgiriya QSD û YPJ`ê di 3 rojên pêşîn ên Operasyon Mirovî û Ewlehiyê de 31 çete û kesên bi wan hevkar in girtin.

Parêzer Cibraîl Mistefa diyar kir ku Efrîn 
ji 6 salan ve rastî kiryar û sûcên herî 
mezin yên qirkirina netew, ol, ziman û 
hebûna gelê Kurd re derbas dibe û got 
“faşîzma Tikriyê bi binpêkirinên zagonên 
navnetewî hebûna xwe rewa dike”.

Herêma Efrînê ya ku dikeve Rojavayê 
Kurdistanê û di nexşerêya dewleta Sûriyê 
de weke cografîk di Bakur û Rojavayê 
Suriyê de cih digire. Di sala 2018 an de rastî 
êrîşeke pilankirî ji aliyê hêzên navnetewî 
bi serpereştiya faşîzma Tirkiyê û komên 
çeteyan hat. Di encama wan êrîşan de û 
piştî 58 rojan ji berxwedaniyê, di dîroka 
18’ ê Adara 2018 an de zêdetirî 300 he-
zar kes bi darê zorê koçber bûn û Efrîn ji 
aliyê faşîzma Tirkiyê ve hat dagirkirin. Ji 
destpêka dagirkirina Efrînê ve hemû sûcên 
dij mirovî, qirkirin û guhertina demugrafîk 
têne meşandin. Têkildarî kiryar û sûcên 
dagirkeriya Tirkiyê di 6 salên derbasbûyî 
de parêzer Cibraîl Mistefa ji rojnameya 
me re axivî.

Kiryarên dagirkeriyê di Efrînê de

Cibraîl di destpêkê de bi bîr anî ku Efrîna 
ku ji 18’ê Adara 2018 an ve hatiye dagir-
kirin bûye navenda qirkirnê û wiha got: 
“Herêma Efrînê ji dema ku hatiye dagirki-
rin ji aliyê faşîzma Tirkiyê, komên çete û 
artêşa Tirkiyê ve dest bi talankirin, kuştin, 
revandin, destdirêjî û diziyê kirin. Di nava 
6 salan de faşîzma Tirkiyê siyaseta qirki-
rina gelê Kurd û talankirina ser erd û bin 
erda herêmê dike. Ev pêkanînên derveyî 
pîvanên mirovî di çarçoveya qirkirina çandî, 

netewî, olî û hebûna gelê Kurd de tê ki-
rin. Ev binpêkirin li gorî raporên saziyên 
navnetewî bi taybet komîteya lêpirsîna 
navnetewî yê girêdayî yekîtiya navnetewî 
di raporên xwe de daye xuyakirin ku ev 
binpêkirinên ku têne kirin weke sûcên şer 
û dijî mirovahiyê ne”.
Cibraîl di axaftina xwe de bal kişand ser 
kiryarên dagirkeriyê di Efrînê de û wiha 
domand: “Di bin sûcên ku me anîne ziman 
de, dagirkeriya Tirkiyê di herêma Efrînê 
de guhartina demografiya herêmê, her 
wiha guhartina navên gundan, talanki-
rin û şewitandina daristanan, qutkirina 
darên zeytûnan û firotina berhemên wan. 
Herwiha talankirina şûnwaran, ferizkirina 
bacayan, vekirina dibistanên zimanê Tirkî, 
qedexekirina leyreya Sûrî û feriz kirina 
leyreya Tirkî, guhartina nasnameyan û 
qedexekirina ol û mezhebên kevnar yên 
herêmê dike. Hemû kiryarên dijmirovî yên 
ku li Efrînê têne kirin bi rengekî rêk û pêk û 
bi zanebûn û li pêşberî cîhanê têne kirin”.

`Berxwedana Efrînê pilanên 
dagirkeriyê têk birin’

Cibraîl Mistefa anî ziman ku faşîzma 
Tirkiyê piştî 6 salan ji dagirkeriyê dibêje 
ku ev binpêkirinên di Efrînê de dibin weke 
binpêkirinên di Sûriyê de dibin e û wiha 

pê de çû: “Dagirkeriya Tirkiyê piştî 6 
salan ji dagirkirin û binpêkirinan dibêje 
ku binpêkirinên di Efrînê de dibin weke 
binpêkirinên ku di Sûriyê de dibin e. Ev bi 
xeta stûr xapandina herî mezine û dixwaze 
dagirkeriya xwe rewa bide nîşandan. Ev 
binpêkirinên dibin binpêkirinên bi pilan 
in û yek jê jî qirkirina gelê Kurd e. Beriya 
dagirkirina Efrînê hejmara gelê Kurd ji %98 
bû, piştî dagirkeriyê ji %20 tenê mane. 
Hewildanên faşîzma Tirkiyê berdewame 
ku van 20’ê heyî jî tune bike. Ev yek jî xwe 
dispêre siyaseta Tirkiyê ya nû ya Mîsaq 
El milî ku sînorên wê ji derya Spî heyanî 
Musil û Kerkûk bi kurahiya 35 km e ye. Ji 
ber ku Efrîn bi serxwebûna xwe li hem-
ber pirojeya faşîzma Tirkiyê disekinî ku rê 
neda Cerablos, Bab, Ezaz û Iskenderon 
bigihîne hev. Ji ber vê yekê jî Efrîn bû 
hedefa dakirkeriya Tirkiyê”.

`35 malên mêtîngeriyê hatine 
avakirin`

 
Cibraîl derbarê guhartina demografî de 
wiha got: “Sûc û binpêkirinên herî mezin 
yên di Efrînê de tên kirin yek ji wan gu-
hartina demografiya herêmê ye. Li tavahî 
navçeyên herêmê de bi destên faşîzma 
Tirkiyê, komeleyên erebistanan û hevkarên 
wê zêdetirî 35 malên mêtîngeriyê hatine 
avakirin di wan malên mêtîngeriyê de 
malbatên çeteyan û ereb jî bi cih kirine. 
Niha hejmara ereban û malbatên çeteyan 
nêzîkî 900 hezar kirin e, bi giştî rêjeya 
Ereban di Efrînê de ji %77 derbas kiriye”.

`Zêdetirî 500 hezar darên zeytûnê 
hatin qut kirin` 

Parêzer cibraîl girêdayî diziya zeyta 
zeytûnan ên hemwelatiyan û talankiri-
na şûnwarên herêmê got ku: “Efrîna ku 
bi warê zeytûnê dihat naskirin û jêdera 
bingehîn ya gelê resen e. Piştî dagirkirina 
6 salan  zêdetirî 500 hezar darên zeytûnê 
yên hemwelatiyan hatin qut kirin û komên 
çeteyan bazirganiyê bi firotina daran di-
kin. Her wiha faşîzma Tirkiyê hemû zeyta 
zeytûnan didize û derbasî Ewropayê dike 
û dibêje ev zeyta Tirkiyê ye û bi pereyekî 
buha tê firotin”. 
“Zêdetirî 26 cihên dîrokî yên herêmê bi 
destên çeteyan û artêşa Tirkiyê hatin talan 
kirin, her wiha şûnwarên ku hatine dizîn 
di pazara reş de hatin firotan”.
 

`Faşîzma Tirkiyê zagonên parastina 
gelê resen binpê dike`

Cibraîl daxuyakirin ku bi hezara gelê resen 
hatin girtin û kuştin, her wiha li beramberî 
raya giştî û cîhanê ev binpêkirin tên kirin û 
wiha domand: “Sûcên dagirkeriya Tirkiyê 
tenê bi dizî û talankirinê sînordar neman. 
Di Herêma Efrînê de heyanî niha nêzî 9 
hezar kesên sivîl hatine revandin ji wan 
2000 jin in Kurdin. Herwiha nêzî 500 kes 
di bin îşkenceyê de hatin kuştin, her wiha 
pê ve girêdayî 3000 kes jî carenûsa wan ne 
diyar e. Tavahî binpêkirin, sûc û kiryarên 
ku hatine kirin li pêşberî raya giştî û cîhanê 
tên kirin. Lê heyanî niha ji bo parastina 
berjewendiyên siyasî bi dewleta Tirkiyê re; 
dewleta Tirkiyê weke dewleteke dagirker 
nehatiye dîtin . Ev yek jî di demên pêş de 
di aliyê dîplomasî û qanûnî de xeteriyeke 
mezin bi xwe re avadike, ji ber em dizanin 

li gorî peymana Lahay ya sala 1907 dema 
artêşek êrîşê herêmekê dike û dagir dike 
ew artêş dibe berpirisyarê tavahî cûreyên 
binpêkirinan. Di serî de erka wê artêşê 
jî parastina sivîlan e. Lê belê dagirkeriya 
Tirkiyê li li gorî vê peymanê tevnagere û 
gelê resen jî di qirkirinê re derbas dike”.

Binpêkirinên Ol û baweriyan

Cibraîl derbarê sûcên dagirkeriya Tirkiyê 
derheqê ol û baweriyên di Efrînê de wiha 
axivî: “Li gorî peymanên navnetewî  û 
mîsaqên USE azadiya olan û baweriyan 
heye. Lê faşîzma Tirkiyê û komên çeteyan 
gelê Êzîdî bi darê zorê dixwazin bikin mis-
liman da ku dev ji baweriya xwe berdin. Ev 
jî weke sûcên qirkirina gîştî tê destgirtin”.

`Dadgeh û parêzerên di Efrînê de bi 
biryara istixbaratê tevdigerin`

Parêzer Cibraîl Mistefa di dawiya axafti-
na xwe de diyar kir ku tavahî dadgeh û 
parêzerên di Efrînê de ser bi xwe ne û ne 
rewa ne û wiha got: “Di van demên dawiyê 
de hat eşkere kirin ku dagirkeriya Tirkiyê 
derheqê hin kesan de biryara darvekirinê 
da ye. Lê belê em dizanin ji bo ku dewleta 
Tirkiyê bikeve nava Yekîtiya Ewropa ev 
biryar rakir. Li gorî zagonên cezayê yê 
tirkiyê biryara darvekirinê nîne. Ev yek jî 
bi zanebûn hatiye kirin, ku dema faşîzma 
Tirkiyê weke dagiker bê destgirtin tu îsbat 
lê neyê kirin û bibêje ew yek di zagonên 
tirkiyê de nîne. Tavahî dadgehên ku ha-
tine avakirin di Efrînê de ne serbixwe ne 
û hemû bi biryarên istixbaratî û li gorî 
faşîzma Tirkiyê tevdigerin”. 

Firyal Çolî Sayil Mixlif

Navenda Nûçeyan

Vîndar Roj/ Şehba 

Birûc Resûl/Qamişlo

Piştî êrîşê 7’ê Cotmehê, hêzên 
cîhanî û herêmî yên wekî Îsraîl, 
DYE û Îran di cih de daxuyanî dan. 
Ji ber ku dizanîn hin hêzên wekî 
Tirkiyeyê yên tevlîheviyê, dê re-
het nesekinin. Bi rastî dewletên 
herêmî, dewletên emperyalîst ên 
cîhanî di vê derbarê de mejiyê wan 
wekî yê raya giştî yê cîhanê ne 
şêlo ye; wekî tava li ezmana zelal e 
(lê ne paqij e). Bi îhtimalekî mezin 
her tiştê vê bûyerê bi hûrguliyê wê 
ve dizanin. Çawa dizanin? Ji ber 
ku hesab, hesabê wan e, proje, 
projeya (rêya enerjiyê ji Hindistan 
heta Ewrûpa) ya wan e; di Îlona 
2023’an de ev bi peymanekê hatibû 
ragihandin û li gorî vê dewleta 
Tirk hatibû derbaskirin.  
Bi îhtimaleke pir mezin hesabê 
Tayip û dewleta dagirker a Tirk ew 
bû; piştî Hamas êrîşê Îsraîliyan bike 
dê hemû ewir biçin li ser Îranê; Îran 
jî amadeye bikeve şer û her kes 
(dewletên hegemon) dê bikeve qiri-
ka Îranê. Ew ê bi xwe jî, benikên di 
destê xwe de yên Hamasê bikişîne, 
li gorî rewşê beralî bike, ji ber vê 
yekê wê demê digot “ez hazirim 
navbeynkariyê bikim”. Wekî ku me 
li jorî anîbû ziman, jixwe siyaseta 
klasîk a cîhana kevn (ji beriya şerê 
cîhanê yê sêyemîn ev yek asayî 
bû). Di encamê de ew lîstoka ku 
(projeya rêya enerjiyê) dagirkerên 
Tirk nexistibûnê, dê biketana he-
maza Tayip Erdogan (bi alîkariya 
şûrê cîhadîst ê Hamasê).
Lê Îranê  ji aliyê xwe ve ev 

dekûdolaba dewleta dagirker xira 
kir. Got; “Em piştgiriya Hamasê 
dikin lê di amadekirina vî şerî de 
me cih negirtiye.” Eniya dijberê 
wê (DYE û Îsraîl)  jî zêde israr 
nekir û diyar kir ku di lêkolînên 
wan de delîlek peyda nekirine ku 
Hamasê ev şer bi alîkariya Îranê 
daye destpêkirin. 
Piştî vê hêdî hêdî dagirkeriya 
Tirk rûyê xwe yê rast işkere kir 
û destpêkir. Jixwe Hamas ji aliyê 
piraniya hêzên hegemon ve wekî 
rêxistineke terorîst hatibû îlankirin. 
Lê ji ber ku Tirkiye amadekariya 
van rojan ji demeke pir dirêj ve dikir 
û fîilî û fermî jî Hamas xwedî dikir, 
tevlî vê biryara hêzên hegemon 
nebibû. Di encam de dagirkeriya 
Tirk xwe li hespê Hamasê siwar 
kir, ew derxist pêşberê Îsraîlê. 
Eger îro di şerê Hamas û Îsraîlê 
de ji her du aliyan nêzîkî sih he-
zar kesî mirîbe, ji beriya Îsraîl û 

Hamasê berpirsiyar Hakan Fîdan 
û Erdogan e. 
Dema ku dagirkeriya Tirk dît ni-
kariye Îranê li dijî Îsraîlê bixe şer, 
rasterast dest bi xebata reşkirina 
Îranê kir. Mînak, van demên dawî 
Îsraîlê berpirsiyarekî Hamasê li 
Libnanê kuşt. Tirk vê bûyerê bi 
hevkariya Hîzbulahê, yanî bi hev-
kariya Îsraîl-Îranê ve girêdidin. Ji 
ber ku Hîzbulaha vê derê bi Îranê 
ve giêdaye û têkiliyên wê yên li gel 
Hamasê germ in. Dîsa ne gengaz 
e mirov hemû nakokî û nîqaşên 
di navbera hêzên hegemon de 
bizane. Bi temamî dê çi nîqaş bi-
kirana, çi bidana bistandana em 
nizanin. Diviyabû rayedarekî paye-
bilind ê Îranî biçûbaya Enqereyê. 
Bi îhtimalekî pir mezin ji bo ku di 
nîqaşan de destê Tayip Erdogan 
bi hêz bike, Hakan Fîdan talîmat 
da DAIŞ’ê ku li Îranê çalakiyekê 
li dar bixe. Di salvegera bîranîna 

Qasim Silêmanî de di nava gel 
de bombe hatin teqandin zêdetirî 
60-70 kesî mir û bi sedan kes jî 
birîndar bû. 
Yanî di vê qonaxa şerê cîhanê 
yê sêyemîn de hêzên herêmî û 
cîhanî yên serwer naxwazin şer 
ji derveyê kontrola wan derkeve. 
Hem DYE, Ewrûpa û Îran jî, wisa 
tevdigerin. Ti dewlet naxwaze 
bikeve nava şerekî ku wan pêş 
nedîtiye û plan nekiriye. Tiştekî 
wisa ji derveyê mantiqa şer e 
jî. Lê dewleta Tirk bûye kewara 
rêxistinên wekî Hamas, Daîş ên 
cîhadîst û bê rawestan Rojhilata 
Navîn tevdide. 
Herî dawî çawa ku wekî artêşên 
Îskender li wir şikest, li Zagrosan 
cara çendemîn terpilî; ev kir baha-
ne û êrîşê Bakur û Rojhilatê Sûrî 
kir. Cihê sotemenî, asayiş û dexl û 
çandiniyê da ber xwe. Têrê nekir: 
çû li Hesekiyê li cihê ‘pêşeroja’ 
xwe da ku hemû birevin: Di vê 
lêdanê de plana herî sereke ew 
bû ku DAÎŞ’î birevin. Hin agahiyên 
çavkaniya wan ne diyar belav ki-
rin, ev cih ji aliyê Îranê ve hatiye 
lêdan. Lê di rastiya xwe de hêzên 
îstixbarî yên dewleta dagirkerên 
Tirk li ser kar bûn. 
Bi kurt û kurmancî hebûna dewleta 
Tirk ji bo gelên cîhanê, heta ji bo 
hêzên herêmî û cîhanî yên serwer 
zerer e. Çawa ku li dijî faşîzma Hit-
ler, bi sosyalîstên xwe bi Ewrûpaya 
xwe hemû cîhan bûye yek, ji bo 
pêşeroja cîhanê jî hewce dike her 
hêz û quwet bibe yek. Naxwe rojên 
tarî li benda her kesî ne!

Bi destpêkirina kirîza Sûriyê, gelên 
Rojava xeta sêyemîn hilbijartin û 
bi kurbûna kirzê re şoreşa 19’ê 
Tîrmehê ku bi şoreşa gelan tê nas-
kirin, hat destpêkirin. Ev şoreş bi 
xwe re serkeftin û destkeftiyên 
mezin anîn, di oxira vê şoreşê de 
jî bi hezaran cangoriyên azadiyê  
cane xwe feda kirin. ev şoreş li ser 
bingeha îdeolojî û pirojeya Rêber 
Abdullah Ocalan hat destpêkirin. 
Di encam de bi parastina sînor 
rêvebirina herêmên xwe pirojeya 
Netewa Demokratîk ket meryetê 
û di sala 2014’an de li hemû 
herêmên Rojavayê Kurdistanê 
Xweseriya Demokratîk hat ra-
gehandin. Li kantona Efrînê jî di 
29’ê Çileya 2014’an de Rêveberiya 
herêmê li ser esasê Konfedralîzma 
Demokratîk Rêveberiya Xweser 
ya Kantona Efrînê îlan kirin. 
Têkildarî salvegera ragihandina 

Rêveberiya Xweser ya Kantona 
Efrînê, ji pêşengên destpêkê  ku 
cihê xwe di nava Rêveberiya Xwe-
ser de girtiye Silêman Cafer û 
Nûrşan Hisên ji rojnameya me 
re axivî.

`Rêveberiya Xwser di encama 
têkoşînên mezin de hat 

îlankirin` 

Silêman cafer di destpêkê de sal-
vegera demazrendina Rêveberiya 
Xweser pîroz kir her wiha tavahî 
Şehîdên berxwedana Serdemê bi 
bîr anînin û wiha dest bi axaftina 
xwe kir: “Di sala 2011 an de û 
bi taybet di meha Adarê de, bi 
destpêkirina aloziya Sûriyê re 
Tevgera Azadiyê di wê demê de 
pişniyar kir ku em bi opizisyonê 
re bikevin nava têkiliyê lê heyanî 
meha 9 me dît ku ew jî di hişmeniya 
xwe de weke dewletê difikirin. Ji 
wir de hilbijartina xeta Sêyemên 
hat girtin yanî em ne bi opozisyonê 
re ne û ne li dijî wê û ne jê bi 
dewletê re ne û ne jî li dijî wê lê 
yên ku êrîşî me bikin emê paras-

tina xwe bikin. Şoreşa Rojavayê 
Kurdistanê ji vir de destpêkir û 
dest bi têkoşînê kir. piştî ked û 
têkoşîneke mezin di aliyê leşkerî, 
dîplomasî, civakî û hwd bi îdeolojiya 
wekheviyê û netewa demokratîk 
Rêveberiya Xweser li herêmên 
Rojavayê Kurdistanê di sala 2014 
an de hat ragihandin”.

`29’ê Çileya 2014’an 
Rêveberiya Xweser di Efrînê 

de hat ragehandin`

Silêman anî ziman ku di meha 
Pûşpir  ji sala 2013 an de PYD 
pirojeya Rêvebriya Xweser piş-
niyar kir û wiha domand: “Bi 
destpêkirina Şoreşê re salên tijî 
ked, têkilî, avakirin, berxwedanî û 
têkoşîn hatin derbaskirin. Di meha 
pûşperê de ji sala 2013’an ji aliyê 
PYD ve pirojeya Rêveberiya Xwe-
ser hat pêşkêş kirin. Ji wê demê 

ve heyanê sala 2014’an, beriya 
îlankirina Rêveberiya Xweser di 
Efrînê de têkilî û nîqaşên berfireh  
partiyên din re hatin pêkanîn lê 
bê encam man. Di 29’ê Çileya 
2014’an de Rêveberiya Xweser ya 
Kantona Efrînê îlan bû. Bi sê beşan 
hikumet hatin avakirin Meclîsa Za-
gonsaz, Meclîsa Cibcikar û Edalet 
bi hejmara 101 kesan û avakirina 
22 desteyên Rêveberiyê pêk hat. 
Di wê demê de ez weke serokê 
têkiliyên derve hatim hilbijartin”.

`Coşa Gel dema ragihandina 
Xweseriyê ne kêmtirî 

serkeftina Komara 
Mahabadê bû`

Silêman bal kişand ser coşa gel 
bi ragihandina Rêvebriya Xweser 
ku di encama salên têkoşînê de 
yekem car tê bidestxistin û wiha 
got: “di wê demê de gelê Kurd 
û tavahî pêkhateyên herêmê bi 
ragihandina vê gava serkeftî ya ku 
em dibînin niha encamên gelek 
mezin bi xwe re anî. Ji bo gelê Kurd 

weke xeyalekê bû ku ber bi azadiyê 
ve diçin. Hemû gel biçûk mezin 
di nava heyacan û kêfxweşiyeke 
mezin de bûn. Bi rastî serkeftin 
û coşa ku di wê demê de hati-
ye derketin ne kêmtirî serkeftina 
îlankirina Komara Mahabadê bû. 
Ew gav bi xwe re hêviyên mezin 
avakirin, her wiha di têkoşîna Tev-
gera Azadiyê de yek ji pêkanîna 
armanc û xeyalên gelê Kurd bû”.

`Hevpeymana Civakî armanca 
avakirina Sûriyeke demokratîk 
ne navendî dike` 

Birêz Silêman diyar kir ku 
Rêveberiya xweser bi erêkirina 
hevpeymana civakî di sala 2023 an 
de tekez kir ku modêla herî guncav 
ya rêvebirin û demokrasityê ye 
û wiha axaftina xwe bi dawî kir: 
“Hevpeymana Civakî ji destpêka 
avakirina Rêveberiyê de hat ava-
kirin, lê belê wê demê de û bi 
guhartinên geşedan û bûyeran re 
ew hevpeyman wekî xwe me. Hev-
peymana Civakî ya ku di dawiya 
sala 2023 an de li ser asta Bakur 
û Rojhilatê Sûriyê hatiye erêkirin, 
hêz û îradeya tavahî civak, netew, 
ol û pêkhateyan anîn gel hev û 
bi peymaneke ku bûye mînaka 
herî guncav ya xwerêvebirin û 
demokrasiyê derket pêş. Erêkirina 
vê peyman di demeke wiha de 
misoger kir ku pirojeya netewa 
demokratîk armanca avakirina 
Sûriyeke demokratîk ne navendî 
dike”. 

`Di Rêveberiya Xweser de 
rengê jinê li pêş bû` 

Hevseroka Navenda Dîplomasî 
ya Bakur û Rojhilatê Sûriyê 
Nûrşan Hisên bal kişand ser hêz 
û pêşengtiya jinan di demazran-
dina Rêveberiya xweser di Efrînê 
de û wiha got: “Herêma Efrînê 
ya ku di cewherê xwe de di aliyê 
wekheviyê di navbera her du za-
yendan de dihat naskirin. bi ava-
kirina Rêveberiya xweser de jî ev 
reng hat xuyakirin. Di nava heykela 
hikumetê de jin bi hebûna xwe 
him di aliyê hejmar de û him jî di 
aliyê nêtalîk de pêşengtiyeke li pêş 

kir. di piraniya desteyên ku hatine 
avakirin de serokê desteyan jin 
bûn, ev yek jî rengekî cêhwaz da 
şeklê rêveberiyê û hebûna jinê. bê 
guman hêz, îrade û rêxistinbûyîna 
jinê di avakirina Kongiraya Star 
sîwana herî jor ya hembêzkirina 
jinan de hat tekezkirin”.

`Li ser bingeha felsefeya 
azadiyê jinan xwe birêxistin 

kir` 

Nûrşan anî ziman ku jinan di 
nava Rêvebriya Xweser de li 
ser îdeolojiya Rêber APO xwe 
bi rêxistin kirin û wiha domand: 
“Îdeolojiya Rêber APO ya ku bi 
salane hatiye belavkirin û di salên 
dur û dirêj de têkoşîna azadiyê û 
demokrasiyê dide meşandin. bi 
vê armancê bi sala ye herikîye 
nava civakan û têkoşîna îdeolojiya 
azadiyê dike. ev îdeolojî li benda 
teqînekê bû ku biteqe, ew teqan-
din jî şoreşa 19 ê Tîrmehê bû. 
Jinên Kurd, Ereb û Turkmen di 
nava Rêveberiya Xweser di Efrînê 
de xwe li ser felsefeya azadiyê ya 
Rêber APO birêxistin kirin. û bi 
vê konseptî xebatên îdeolojîk û 
perwerdê hatin birêvebirin”. 

`Rêxistina heyî mîrasa xwe ji 
2014’an werdigre`

Nûrşan diyar kir ku Rêxistina ji-
nan piştî koçberiyê hêz û heqîqeta 
rêveberiya ku jinê pêşeng dibîne 
tekez kir û wiha bi dawî kir: “Bi 
koçberiya bi darê zorê ji Efrînê, 
ew rêxistin û keda ku hatibû dayîn 
hêşt ku careke din ev rêveberî 
di pêvajoya herî hesas de li ser 
lingan bimîne û ji nû ve îradeya 
gelan temsîl bike. ew kawosa ku 
hatiye jiyan kirin careke din gel 
di pêşengtiya Rêveberiya Xweser 
de hat birêxistin kirin û pilanên 
dagirkeriyê têk birin. Jina azad 
di nava pêvajoya koçberiyê de 
hêz û heqîqeta ku jinê pêşeng 
dibîne tekez kir û ew serkeftina ku 
di 29 ê Çileya 2014 an di Efrînê 
de hatiye destxistin, bûye mîras 
ji rêxistina heyî ya ku li herêma 
Şehbayê hatiye avakirin re”.   

Zekî Bedran 

Dewleta Tirk hem DYE û welatên 
Ewropayê, hem jî hêzên weke 
Rûsyayê li dijî Kurdan dixe 
tevgerê. Hewl dide cemserên cuda, 
hêzên nakokî di navbera wan de 
hene bikişîne cem xwe. Di rewşa 
heyî de giranî û serekebûn daye 
pêkanîna qirkirina Kurdan. Piştî 
hilbijartina Gulanê, Erdogan ji 
dîplomatên xwe re gotibû ku dê 
giraniyê bidin dîplomasiyê, dostê 
xwe zêde bikin û dijminê xwe bi 
tenê bihêlin. Li gorî vê biryarê tev 
digerin. Yunanîstan jî di nav de, 
hewl dide bi tevahî dewletan re 
têkiliyên xwe sererast bike. Çûn 
li ber lingên dewletên Ereb. Weke 
berê dar nîşan nadin. Heman demê 
de ji bo aboriya wan xirab e, hewl 
didin ji dewletên Ereb pere bigirin. 
Bi Israîlê re jî bazirganî zêde kirin, 
di asta herî jor de têkilî çêkirin. 
Yahûdiyên li DYE yê jî di nava 
de hewl dan piştgiriya van hêzan 
qezenç bikin. 
Bi Rûsyayê re têkiliyên piralî pêş 
xistin. Dema balefira Rûsyayê 
daxistin li hemberî hev rabibûn. 

Erdogan destpêkê hewl da rast bise-
kine, lê dema hêza wî têrê nekir çû 
Rûsyayê dilê wan xweş kir û tawîz 
da. Rûsyayê ji her demê zêdetir 
tawîz ji Tirkiyê girt. Wisa bû ku 
Erdogan bi niyeta rişwetê fuzeyên 
S-400 ji Rûsyayê kirî. Dewleta 
Tirk evqas kûrkirina têkiliyan û 
dayîna tawîzan ji bo perçiqandina 
Kurdan bikar anî. Ji ber ku Rûsya 
li Sûriyê bû û rê ji statûya Kurdan 
re vebibû. Heta erêkirin û piştgiriya 
Rûsyayê negirtibûya nedikarî êrişî 
Sûriyê bike û dagir bike. Ji bo Îranê 
jî heman rewş mijara gotinê bû. Ji 
ber wê pêvajoyên weke Astanayê 
domandin. Pêvajoya Astanayê 
veguherî eniyek li dijî Kurdan. Di 
encamê de di daxuyaniyên Astanayê 
de Rêveberiya Xweser ne rewa hat 
îlankirin. Li ser derxistina DYE yê 
ji Sûriyê li hev kirin. Ji bo lewazki-
rina herêmên xweser û bidestxistina 
çavkaniyên enerjiyê yan jî tunekiri-
na wan li hev kirin. Di demên dawî 
de dewleta Tirk êrişî çavkaniyên 
enerjiyê dike, ev êriş bi vê biyarê ve 
girêdayî ye. 

Tirkiyê, beşdariya Îsveçê ya ji bo 
NATO’yê veguherand bazara li 
dijî Kurdan. Di encamê de Îsveç 
û welatên NATO’yê pejirandin ku 
piştgiriyê nadin hêzên weke YPG’ê 
û xebatên Kurdan ên li Ewropayê 
sînordar bikin. Qedexeya leşkerî 
ya li ser Tirkiyê rabû. DYE yê 
dayîna balefirên F-16 û çakkirina 
yên kevin erê kir. Niha pakêtek 
bi 23 milyon dolarî erê kirin. 
Kanadayê qedexeya li ser firotina 
kamerayên ÎHA-SÎHA yan rakir. 
Ne tenê Kanadayê, heman demê 
de tevahî welatên Iskandinavya û 
Ewropayê qedexeya çekan a li ser 
Tirkiyê rakirin. Pratîka van li hev-
kirinan bandor li şerê Kurdistanê 
kir. Herdû êrişên dewleta Tirk ên 
demên dawî bi temamî sûcên şer 
bûn. Çavkaniyên jiyanê yên li 
Rojava ji dewrê derxistin. Santralên 
elektirîkê, cihên avê, depoyên 
genim hatin bombebarankirin. Sivîl 
qetil kirin. Lê ji DYE û welatên 
Ewropayê tu bertek nehatin. Rûsya 
jî heman şêweyî, ev welat neaxivîn. 
Halbûkî ew bi xwe jî li Sûriyê ne 
û pir baş dizanin çi çêdibe. Hêzên 
QSD’ê yên DAIŞ şikandin li ber 
çavên wan tên armancgirtin. Ew jî 
qada hewayî ji Tirkiyê re vedikin. 
Gelê Kurd ji axên wan tê derxistin 
û tê koçberkirin. 
Dewleta Tirk aloziyên li Rojhilata 
Navîn ji bo ji holêrakirina Kur-

dan bikar tîne. Erdogan li aliyekî 
serokkomarê Îranê li Enqereyê 
pêşwazî dike, lihevkirinên aborî 
û hwd îmze dike, li aliyê din jî 
beşdariya Îsveçê ji NATO’yê re 
îmze dike. Li aliyekê piştgiriya 
Hemasê dike, li aliyê din gotinan 
diavêje Israîlê û li aliyekê têkiliyan 
bi rêveberiya Îranê re çêdike. Tê 
zanîn ku nakokiyên mezin ên Îran 
û Tirkiyê hene. Lê ji bo perçiqan-
dina Kurdan û PKK’ê pêwîstiya 
wê bi Îranê heye. Ji ber hem li 
Iraqê hem jî li Sûriyê bandora 
Îranê heye. Îran li herêmê hêzek bi 
bandor e. Di vê tifaqê de pêwîstiya 
wan bi aliyek ê Kurdan jî heye. 
Ji bo vê PDK’ê hat amedekirin, 
hewl didin Huda-Par û ENKS’ê bi 
bandor bikin. Erdogan hewl dide li 
dijî Kurdan, Rûsyayê, Îranê, Ew-
ropa, DYE û welatên Ereban bike 
yek û piştgiriya wan bigire. Di vê 
wateyê de hewl didin li dijî Kurdan 
koalîsyonek a cîhanî çêbikin. 
Pêwîste gelê Kurd, ronakbîr û 
hêzên demokrat ên li Sûriye û 
Tirkiyê van rastiyan bizanin, 
yekîtî û têkoşîna xwe bilind bikin. 
Pêwîste têkilî û tifaqên tarî û bi 
xwîn eşkere bikin û gelê cîhanê 
ronî bikin. Tirkiye ev sed sale di vê 
polîtîkaya înkar û îmhayê de israr 
dike. Nekarîn armancên xwe pêk 
bînin, heta ku berxwedêr û şervan 
hebin dê ev plan vala derkevin. 

Hewl didin deriyê cîhanê ji 
Kurdan re bigirin

Damezrandina Rêveberiya Xweser 
serkeftina şoreşa 19’ê Tîrmehê bû

Di 29’ê Çileya 2014’an de Rêveberiya Xweser ya Kantona Efrîm hat ragehandin. Di wê demê de Efrîn 
bûbû cihê herî ewle yê jiyanê. Lê belê dewleta Tirk a dagirker ji bo têkbirina projeya Rêveberiya Xweser 
Efrîn kir armac. Lê li hemberî wê bi rihê Berxwedana Serdemê heya vê kêliyê berxwedana gel didome.

Li dijî dewleta Tirk lezgîniya tifaqa cîhanî
Dilyar Cizîrî

Nikarin hêza 
gelê me biçûk 
nîşan bidin!

Çend roj berê gelê kurd bi taybet 
û bi giştî gelên Bakur û Rojhilatê 
Sûriyê salvegera rizgarkirina 
Kobanê pêşwazî kirin. Beriya wê 
bi çend rojan jî Dewleta Tirk tişta 
DAIŞ’ê nikarîbû pêk bîne, bi xwe 
xwest pêk bîne. Êrişî binesaziyên 
herêmê kir. Stasyona Siwêdiyê ya 
kehrebeyê dide bi milyonan kesî 
jî di nav de gelek sazî û dezgehên 
xizmetguzariyê yên gelê Bakur 
û Rojhilatê Sûriyê bombeba-
ran kirin. Şêniyên gelek bajar û 
gundan bê av, kehrebe, sotemenî û 
nan hiştin. Balkêş bû tevî girani-
ya êrişan û wêraniya binesaziyê 
şêniyên Bakur û Rojhilatê Sûriyê 
di pêşwazîkirina salvegera rizgar-
kirina Kobanê de gav paş de ne 
avêtin û coşa û heyecana xwe kêm 
ne kirin. 
Berûvajî wê ji êrişkaran re gotin, 
ev rihê Arîn Mîrkan û bi hezaran 
şehîdên Kobanê yên kelecana 
azadiyê diyarî mirovahiyê kirin û 
DAIŞ’ê di Baxozê de xilas kirin. 
Wê karibe faşizma dewleta Tirk 
jî têk bibe û zafera mezin bi dest 
bixin. 
Di rewşeke wiha de hin derdor 
nîqaşa wê dikin ku wê Amarîka 
hêza xwe ji Sûriyê vekşîne û 
wiha nîşan didin ku gelê Bakur 
û Rohilatê Sûriyê bêyî hebûna 
Artêşa Amarîka nikare liberxwe 
bide û destkeftiyên xwe biparêze. 
Ez di vir de rola hêzên garantor 
Amarîka û Rûsiya di dosya Sûriyê 
de ji ne dîtî ve nahesbînim. Lê di 
vir de dixwaz im ji wan derdoran 
re bibêjim, bêyî îradeya civakan 
wê ne rola Amarîka û ne ya Rûsiya 
ne pêkan be. Ev di destpêka şoreşê 
de bi berxwedan û gavavêtinên 
gelê me de isbat bû. Gelê me bi 
pêşengtiya şoreşgerên xwe karîbû 
gavên mezin bavêje û destkeftiyên 
herî mezin bi destxîne.
Têkbirina DAIŞ’ê ku ji berxwe-
dana Kobanê destpê kir, beşekî 
zindî ya vê berxwedanê bû. Niha 
jî gelê herêmê li gorî demê hêza 
xwe mezin dike. Bi hevpeymana 
civakî ya nû destkeftiyên xwe yên 
heyî hîn bêtir bi rêk û pêk dike. 
Bi rihê Berxwedana Kobanê kar 
dibe ku herêmên dagirkirî ji Efrînê 
bigre heta Girê Spî û Serêkaniyê 
ji dewleta Tirk û çeteyên wê yên 
qirêj rizgar bikin.
Ji ber wê jî tişta me beriya niha 
derbarê hebûn û nebûna Aamrîka 
li ser xaka Sûriyê anî ziman, 
dûbare dikim. Tu kes bila bi 
hêsanî li vîn û berxwedana gelê 
me, meyze neke. Gelê me yê li ser 
hêmana Netewa Demokratîk xwe 
birêxistin kir, wê li ser easê heman 
rihî parastina xwe bike û tekoşîna 
xwe bidomîne, wê ji hêza xwe pê 
ve li benda tu aliyan nemîne. 
Di vir de jî ez ê gotina yek ji 
serfermandarên QSD’ê yên li 
Dêrazorê serkêşiya gelek şeran kir, 
Ronî Qamişlo dema pirsa Amarîka 
dibêje ezê xwe ji vir bikşînim, 
jê hat kirin. Bersiva wî bi gotina 
“vekişîn û ne vekişîn girêdayî 
wan e, xwe bikşîne, nakşîne, 
Me bi wan û bêyî wan parastina 
xwe kiriye û em ê heta dawiyê jî 
bikin”. Ezê jî bi gotina wê gelê 
herêmê tu carî ji dû gotina rêber û 
fermandarên xwe venegere nivîsa 
xwe bi dawî bikim.

KURDO 
‘RABE’, PDK 

‘RÛNÊ’
Farûk Sakik

25’ê Çileyê HPG’ê  bi daxuyaniyek 
digot; “Em dikarin bi belgeyan îspat 
bikin ku PDK’ê li Herêmên Parastinê 
yên Medyayê rê ji Artêşa Tirk re 
çêdike, wan diparêze û bi hevka-
riya wan Kurdistan tê dagirkirin. 
Çekdarên PDK’ê di nava 4 salan de, 
4 caran kemîn danîn pêşiya gerîlayên 
azadiyê û 12 gerîla şehîd xistin.”
Ev çekdarên PDK’ê kî ne? Ev 
çekdar, di 3’yê Tebaxa 2014’an de 
dema ku DAIŞ’ê êrişî Şengal kir, 
civaka Êzidî bi hovîtiya DAIŞ’ê re li 
herêmê hiştin û çûn.
Civaka Kurd her çiqas ew dîmen bi 
çavên xwe jî dîtin, lê qebûl neki-
rin ku Pêşmergeyê li dijî dagirkerî 
û zilma Sedam Husên ewqas şer 
kiriye tewanbar bike. Dizanîbûn 
ku li navenda Hewlêrê bi biryareke 
siyasî ew hatine birêxistinkirin. Ew 
wesaîtên ku Pêşmerge bi dîmeneke 
nexweş lê siwar dibûn, ji Hewlêrê bi 
rê ketibûn. 
Ew wesaîtên ku ji Şengalê Pêşmerge 
revandin, di 24’ê Çileya 2024’an de 
çekdarên PDK’ê derbasî Herêmên 
Parastinê yên Medyayê kirin. Li 
vê derê piştgirî dane dagirkeriya 
dewleta Tirk. Li vê herêmê kiryarên 
ku hêzên artêşa Tirk nikaribûn wan 
pêk anîn.
PDK’a Hewlêrê, dizanibû gerîla qedr 
û qîmeteke mezin dide Pêşmerge û 
berê lûleya tifinga xwe tu carî nade 
Pêşmerge û wan nake armanca xwe. 
Tevgera Azadiyê, li Pêşmergeyên 
civaka Êzidî bi DAIŞ’ê re rû bi rû 
hiştibûn jî xwedî derdiket û parast. 
Hewldanên wan ên ku civak van 
Pêşmergeyan û hêz-siyaseta PDK’ê 
ji hev cuda binirxînin jî hebûn.
28’ê Çileya 2024’an de di Stêrk 
Tv de di bernameya Ewroj de 
Hevserokê PYD’ê Salih Muslim 
mêvan bû. Digot; di pêvajoya berx-
wedana Kobanê de, me xwest ku 
komek Pêşmerge werin tevlî berx-
wedana Kobanê bibin (di rojên dawî 
yên rizgarkirina Kobanê de). Ji bo 
ku îmaj û rûmeta wan a li Şengalê 
binketî ji nû de paqij bikin me ev 
bang kir. Salih Muslim, dubare dikir 
û digot; em dizanin ên ji Şengalê 
bazdan siyaseta PDK’ê bû, Pêşmerge 
nebû.
Niha wa dîsa ew hêz dîsa di nav liv 
û tevgerê de ne. Êdî civaka Kurdan 
nikare wan bide sekinandin. Êdî 
naxwazin enerjiya xwe bi sekinandi-
na PDK’ê heba bikin. Kurd vege-
riyan bê wan (PDK) li rê û rêbazên 
têkoşînê yên nû  digerin.
Di van rojan de tevgerek an jî ça-
lakiyek bi navê RABE dest pê kir. 
Li gelek deveran nivîsa RABE hat 
nivîsandin. Li her deverên Kurdistan 
bi tevlîbûneke roj bi roj mezin û 
belav dibe. Ev çalaki jî mirov dikare 
wek parçeyek hamleya ji bo azadiya 
Rêber Apo hatî destpêkirin jî îzah 
bike. 
Dema ku min çalakiya RABE dît, 
nivîsa Apê Mûsa ya di rojnameya 
Welat de a bi sernivîsa ‘Kurdno Ra-
bin’ hat bîra min. Piştî şehadeta wî 
rojnameya Welat ev derxist manşetê. 
Kurdan wesyeta wî bi cîh anîn û 
rabûn serhildananê.
Îroj, di nav civaka Kurdan de westa-
nek dîrokî heye. Yan jî westandinek 
bi têkoşîna salan re wek ewrek li ser 
civakê belav bûye, heye. Kurd ji bo 
da ku vî ewrî berteref bikin û ji nû de 
vegerin kodên xwe yên têkoşînê yên 
bere, ji hev re dibêjin ‘rabe’.
Em dîsa vegerin PDK’ê. Ka em ê ji 
qatilê 12 gerîlayan re bibêjin çi? Her 
gotin hatiye gotin. Lê mixabin, israra 
wan a xiyanetê dewam dike. Dîsa jî 
herî dawî em vê yeke bibêjin; “PDK; 
Ranebe, li cîhê xwe de rûnê.

Silêman Cafer
Nûrşan Hisên

Zana Roj/ Şehba

Volqan Elî


